
МУҚАРРАРОТИ УМУМӢ
1. Стратегияи миллии мутобиқшавӣ ба тағйирёбии иқлими Ҷумҳурии Тоҷикистон барои давраи то соли 2030  (минбаъд - СММТИ) дар асоси муќаррароти Конститутсияи Љумњурии Тољикистон, мутобиқи моддаи 18 Ќонуни конститутсионии Љумњурии Тољикистон "Дар бораи Њукумати Љумњурии Тољикистон" ва аз суханронии Президенти Ҷумҳурии Тоҷикистон, Пешвои миллат  муҳтарам Эмомалӣ Раҳмон дар Конфронси Тарафҳо оид ба тағйирёбии иқлим (СОР-22) дар шаҳри Париж ва љаласаи пленарии Иҷлосияи 72-юми Маҷмааи Умумии Созмони Милали Муттаҳид бармеояд, асос мегирад.

2. Ҳангоми баромадашон дар Конфронси 21-уми Тарафҳои Конвенсияи қолабии Созмони Милали Муттаҳид дар бораи тағйирёбии иқлим (КЌСММ ТИ) дар Париж, Фаронса, санаи 30 ноябри соли 2015 Президенти Ҷумҳурии Тоҷикистон, Пешвои миллат муњтарам Эмомалӣ Раҳмон зикр намуданд, ки гарчанде ҳиссаи Ҷумҳурии Тоҷикистон дар ҳаҷми умумии хориҷкунии газҳои карбон дар сатҳи глобалӣ кам бошад ҳам, аммо Тоҷикистон дар ҷаҳон яке аз кишварҳои ба тағйирёбии иқлим хеле осебпазир мебошад.

3. Тоҷикистон дар байни кишварҳои Аврупо ва Осиёи Марказӣ аз рӯи ҳисоби индекси содагардонидашудаи осебпазирӣ ба тағйирёбии иқлим ҷойи якумро ишғол мекунад, ки бинобар иқтидори мутобиқшавии паст доштанаш кишвари хеле ҳассос ба ҳисоб меравад. Бо дар назар доштани амиќтар шудани мушкилоти мавҷуда ва пайдоиши хавфҳои нав, эҳтимол аст, ки тағйирёбии иқлим барои ноил шудани Тоҷикистон ба самтњои афзалиятноки рушд  монеа гардад.

4. Хавфҳое, ки бо тағйирёбии иқлим ва чораҳои мутобиқшавӣ барои паст кардани ин хавфҳо ба аҳолӣ ва соҳаҳои калидии иқтисодиёт алоқаманданд, унсурҳои муҳими Стратегияи миллии рушди Тоҷикистон барои давраи то соли 2030 мебошанд. Ҳангоми ба имзо расонидани Созишномаи байналмилалӣ доир ба иқлим дар Конфронси Тарафҳои Конвенсияи Ќолабии СММ оид ба тағйирёбии иқлим (COP21) дар Париж моҳи декабри соли 2015, Тоҷикистон саҳми тахминӣ ва дар сатҳи миллӣ муайяншавандаро омода кард, ки равандҳои иқлимро арзёбӣ мекунад ва сенарияҳои гуногунро барои қабули минбаъдаи тадбирҳо баҳри коҳиш додани хориҷкунии газҳои гулхонавӣ тартиб медиҳад. Њукумати Љумњурии Тоҷикистон Созишномаи Парижро 22 апрели соли 2016 ба имзо расонид ва парламенти кишвар онро 16 феврали соли 2017 тасдиқ намуд.

5. Стратегияи миллии мутобиқшавӣ ба тағйирёбии иқлими (СММТИ) инчунин уҳдадориҳои байналмилалии Ҷумҳурии Тоҷикистонро доир ба Рӯзномаи маҷлис барои асри 21 ва Ҳадафҳои Рушди Устувор вобаста ба мубориза бо  тағйирёбии иқлим, ки аз тарафи Иљлосияи 70-уми Маҷмааи Умумии СММ моҳи сентябри соли 2015 ба тасвиб расидааст, ба назар мегирад.

Таваҷҷуҳи асосии Ҳадафҳои Рушди Устувор  консепсияи рушди устувори инсон мебошад. Дар ин замина  пурра аз  байн бурдани камбизоатӣ, иваз намудани моделҳои ноустувор ва пешбурди моделҳои устувори истеъмолӣ ва истеҳсолї, мубориза бо тағйирёбии иқлим бо маќсади рушди минбаъдаи иқтисодиву иҷтимоӣ вазифаҳои асосӣ ва шароитҳои ҳаётан муҳими рушди устувори инсон мебошанд.

6. Таъсироти тағйирёбии иқлим дар ҳамаи сатҳҳои система зоҳир мегарданд: глобалӣ, минтақавӣ, зерминтақавӣ, миллӣ ва маҳаллӣ. Бо дар назар доштани мавқеи географї, гуногунии шароити иқлимї, сохтори иқтисодӣ, тавсифоти демографӣ ва манфиатҳои геосиёсӣ тағйирёбии иқлим дар Тоҷикистон коркарди ќаблии муносибати њамаљониба ва баробарро ба мушкилоти иќлим ва масъалањои ба он вобастаро дар асоси тањлили маљмўии илмии муњити зист, омилњои иќтисодї ва иљтимої тақозо менамояд.

7. Машваратҳои миллӣ оид ба таҳияи СММТИ ба сифати афзалият чор бахшро муайян намуд, ки њам ба тағйирёбии иқлим осебпазир ва њам барои рушд афзалиятнок мебошанд: 1) энергетика, 2) захираҳои об, 3) нақлиёт, 4) кишоварзӣ. Инчунин ҳафт бахшҳои байнисоҳавиро дохил намуданд: 1) тандурустӣ, 2) маориф, 3) гендер, 4) ҷавонон, 5) муҳоҷират, 6) муҳити зист ва 7) ҳолатҳои фавқулода.

8. Стратегияи миллии мутобиқшавӣ ба тағйирёбии иқлим (СММТИ) метавонад дар тањия ва амалӣ намудани сиёсати Тоҷикистон дар соњаи тағйирёбии иқлим ва мутобиқшавӣ ба он мусоидат кунад. Он ба дастгирии рушди иқтисодӣ ва суръатбахши модернизатсияи ҳамаи соҳаҳои иқтисодиёт, диверсификатсия ва таҳкими бозори глобалӣ, инчунин баландшавии рақобатнокии иқтисодиёти Тоҷикистон аз њисоби беҳтар кардани мутобиқшавӣ ва самаранокии ќувваи барќ дар кишвар равона шудааст. СММТИ ба кишвар имконият медињад, ки барои банақшагирии рушди устувори кишвар дар маҷмўъ, аз љумла иқтисодиёти он, муносибати нисбатан маљмўї ва динамикї ќабул намояд ва дурнамоҳои миёнамуҳлат ва дарозмуҳлат доир ба тағйирот ва тағйирёбандагии иқлим ба инобат гирифта шавад.

9. Дар сатҳи байналмилалї СММТИ барои Тоҷикистон ҳамчун воситаи асосӣ дар пешбарӣ ва таблиғи мавқеи худ дар гуфтушунидҳо дар доираи Конвенсияи Ќолабии СММ оид ба тағйирёбии иқлим мешавад ва оид ба иҷрои уҳдадориҳои дар чаҳорчӯбаи КЌСММТИ қабулшуда ва банақшагирии минбаъдаи иқтисодиёти миллӣ бо дар назар доштани тағйирёбии иқлим гузориш медињад.

БОБИ 1. ТАҒЙИРЁБИИ ИҚЛИМ ВА ТАЊДИДЊОИ ОН 
БАРОИ ТОҶИКИСТОН

§ 1.Тамоюли таърихии тағйирёбии иқлим
10. Тағйирёбии иқлим боиси мушкилоти калон барои Тоҷикистон мегардад, зеро кишвар хеле ба ин осебпазир буда, дорои иқтидори нисбатан пасти мутобиқшавї мебошад. Бонки Умумиљањонї Тоҷикистонро яке аз кишварҳои хеле осебпазир ба таѓйирёбии иќлим дар Осиёи Марказӣ нишон медињад. Аз 180 кишвари бо индекси мутобиқшавии глобалӣ аз љониби Донишгоњи Нотр–Дам арзёбишуда Тоҷикистон ҷои 111-умро ишғол мекунад. 

Тоҷикистон дар миёни кишварҳои хеле осебпазир ҷойи 78-ум ва байни кишварҳои омодагиашон паст ҷойи 52-юмро ишғол мекунад. Дар муқоиса бо кишварҳои дигар, индекси вазъи љории осебпазириаш идорашаванда мебошад.

 Аммо нишондиҳандаи мутобиқшавиро беҳтар намудан зарур аст, агар он бо мақсади беҳтар мутобиқ шудан ба тағйироти ояндаи иқлим ва мушкилоти марбут ба иқлим татбиқ карда шавад. Дар индекси хавфҳои дарозмуддати иќлимї Тоҷикистон ҷойи 29-умро ишғол мекунад.

11. Дар давраи аз соли 1940 то соли 2017 дар Тоҷикистон болоравии ҳарорати аз 0,1ºC то 0,2ºC барои ҳар як даҳсолаи ин давра баланд шуд. Миқдори рӯзҳо бо ҳарорати 40ºC ва аз ин боло афзоиш ёфт. (расми 1). Болоравии ҳарорати нисбатан баланди ҳаво дар ноњияи Данғара (1,2ºC) ва шањри Душанбе (1,0ºC) ба қайд гирифта шуд. Дар минтақаҳои кӯҳистон афзоиш ба 0,3ºC-0,5ºC расид, дар ҳоле ки дар минтақаҳои баландкӯҳ афзоиш то 0,2ºC-0,4ºC–ро ташкил дод. Тамоюли охири гармшавии ҳарорати ҳаво, ки дар давраи солҳои 2001-2010 қайд шудаанд, нишон медиҳанд, ки ҳарорати миёнаи барои ҳар як даҳсола 0,8ºC назар ба ҳарорати миёнаи минтақаҳои дар баландии 1000-2500 метр аз сатҳи баҳр воқеъгардида баландтар буд. Дар минтақаи баландкӯҳ афзоиши мушоҳидашаванда аз меъёри муқаррарӣ 0,2ºC боло буд. Ҳарорати ҳаво дар фасли зимистон ба ҳисоби миёна 0,1ºC-1,1ºC ва дар баҳор 0,1ºC-1,3ºC зиёд буд. Ҳарорати тирамоҳӣ дар ҳамаи минтақаҳои кӯҳї аз нишондиҳандаи миёна то 0,6ºC-1,1ºC баланд буд.
Расми 1. Тағйирёбии ҳарорати ҳаво дар Тоҷикистон

12. Тағйироти мушоҳидашуда дар давраи дарозмуњлати мавсими ғайрисармо ҳамчун миқдори рӯзҳои ғайрисармо (рӯзҳое, ки аз 0,2 0С баландтар) дар давоми сол муайян шуда, афзоиши шумораи рӯзҳои ҳарорати мавсимиро инъикос мекунад. Рӯзҳои ғайрисармо тамоюли гармшавии ҳарорати зимистонаро инъикос мекунанд. Ҳар сол 5-10 рӯзи ғайрисармоӣ бештар буд. Рӯзҳое, ки ҳарорати миёна боло аз сифр ба қайд гирифта шудаанд, акнун ба аввали баҳор ва охирњои тирамоҳ рост меоянд.

13. Миқдори боришоти солона дар давраи аз соли 1940 то соли 2017 ба 5%-10% афзуд (расми 2). Миқдори зиёдтарини боришот дар соли 1969 ба мушоњида расид. Афзоиши нисбатан зиёди ҳаҷми боришот дар давраҳои тобистон аз соли 1976 то соли 2017 буд. Дар аксари минтақаҳои љумњурї шумораи рӯзҳо бо боришоти шиддатнок то 5 миллиметр ё аз ин бештар, махсусан дар минтақаҳои баландкӯҳи марказӣ зиёд шуданд. Миқдори рӯзҳои боришоти шадид (30 мм дар як рӯз) дар ноҳияҳои доманакӯҳи кишвар, масалан, дар водии Ҳисор зиёд шуданд. Миқдори рӯзҳои сербориш зиёд ва миқдори рӯзҳои барфӣ кам шуданд. Солҳои аз ҳама сербориш солҳои 1969, 1998, 1999, 2011 ва 2016  бо аксари фаромадани сел буданд. Дар соли 1998 аз сабаби фаромадани сел зиёда аз 7000 хона вайрон гашт ва беш аз 130 нафар ба ҳалокат расид. Тармафароӣ хатарро зиёд мегардонад. Дар солҳои 2002-2017 тармафарої сабаби марги беш аз 74 нафар гардид. Дар солњои 2010-2017 тармафарої роҳи стратегї, ки Душанберо бо шимоли Тоҷикистон мепайвандад, баста буд.
Расми 2. Тағйирёбии боришот дар Тоҷикистон

14. Обшавии идомадор ва коњиш ёфтани пиряхњо, ки ба тағйирёбии иқлим алоќаманд аст, барои Тоҷикистон боиси нигаронӣ аст, зеро пиряхҳо ва захираҳои барф дар Тоҷикистон манбаи асосии оби ирригатсионӣ мебошанд. Тахминан 30% қабати ях аз соли 1930 талаф ёфтааст; айни замон суръати обшавии онҳо талафи 0,5%-0,8%- андозаи солонаро ташкил медиҳад. Бузургтарин пиряхи Тоҷикистон пиряхи Федченко, ки ба масофаи 1 км кўтоҳ шудааст ва аз ибтидои асри ХХ қариб 5 км яхро талаф додааст (ниг. расми 3). Пиряхҳои начандон калон дар сатҳи поён аз тағйирёбии иқлим бештар таъсир меёбанд ва бо суръати бесобиќа об шуда истодаанд. Масалан, дар Деҳқондара пиряхе бо масоҳати сатҳаш камтар аз 1 км2, ки дар болооби рӯди Қаротоғ воқеъ мебошад, пурра об шуд. Ҳаҷми пиряхи Зарафшон ба 10% дар давраи солњои 1927- 2010 коҳиш ёфта, ба 2,5 км кўтоҳ шудааст.
Расми 3. Обшавии пиряхи Федченко

15. Суръати шамол тайи солҳои охир сахттар гардид. Суръати шамол баробар ё бештар аз 15 мил дар як сония, дар пойгоҳҳои обуњавосанљӣ дар водиҳои танги кӯҳистон (масалан, Хуҷанд ва Файзобод), дар ағбаҳои кўњї (масалан ағбаи Анзоб), инчунин дар паҳнкӯҳии баланд (масалан, Помири Шарқӣ) ба мушоҳида мерасад. Дар натиҷаи камтар даромадани ҳавои сарди ғарбӣ миқдори рӯзҳо бо бодҳои ғарбӣ коҳиш ёфтааст, вале миқдори рӯзҳо бо бодҳои шарқӣ ва шимолу шарқӣ зиёд шудааст.
§ 2. Сенарияҳои тағйирёбии ояндаи иқлим  
16. Мувофиқи гузориши сеюми миллии Тоҷикистон ба Конвенсияи қолабии СММ оид ба тағйирёбии иқлим дар назар аст, ки тағйирёбии иқлим боиси чунин ҳолатҳо мегардад: (а) баландшавии ҳарорат, (б) тағйирёбандагии бештар дар боришот, (в) обшавии босуръати пиряхҳо ва (г) афзоиши ҳам суръати басомад ва ҳам миқёси ҳодисаҳои фавқулодаи обу ҳаво, ки бо тағйироти иқлим ба вуҷуд омадаанд. 

Маълумоти нисбатан муфассалтари тағйироти пешбинишудаи иқлим чунин аст:

· сенарияҳо доир ба ҳарорати ҳаво. Дар муқоиса бо солҳои 1961-1990 дар соли 2030 ҳарорати миёнаи солона дар тамоми минтақаҳои кишвар ба 0,2°C-0,4°C баланд мешавад; ин бо тамоюле, ки тайи 15-20 соли охир мушоҳида мешаванд, мувофиқ мебошад. Дар зимистон ҳадди болоравии ҳарорат қариб 2°С-ро ташкил медињад. Ҳам дар фасли тобистон ва ҳам дар зимистон ҳарорат ҳатто дар Помир ва кӯҳҳои Ҳиндукуш баланд хоҳад шуд. Дар асл, ҳарорат дар минтақаҳои кўҳӣ назар ба даштҳо ва минтақаҳои хушк бо суръати тезтар баланд мешавад. Дар охири асри 21, аз рӯи сенария дар назар аст, ки гармшавӣ дар минтақаҳои ҷануби Тоҷикистон, инчунин дар кӯҳҳои марказии Тоҷикистон ва Помири Ғарбӣ аз 5°C зиёдтар мешавад (расми 4),
Расми 4. Дурнамои тағйирёбии ҳарорати ҳаво

· сенарияи боришот. Сенарияи боришот дар асоси се сенарияи газхориҷкунӣ (A1B, A2, B1) таҳия шудааст ва дар назар аст, ки ягон тағйироти назаррас дар боришот дар ҳавзаҳои калони дарёҳо, ба монанди Вахш ва Панҷ мушоҳида карда намешавад (расми 5). Бо вуҷуди ин, дар сатҳҳои ҳадди болоӣ ва ақаллии боришот тағйирёбиҳо ҷо меёбанд, зеро ҳаҷми боришоти борон зиёд мешавад ва миқдори бориши барф коҳиш меёбад. Сенарияҳо дар назар доранд, ки тариқи паст шудани боришоти солона дар қитъаҳои ҷанубии кишвар дар шиддатнокии бориши борон ва аз рӯи ҷуғрофӣ паҳн шудани он тағйироти калон ба вуҷуд меояд. Тибқи дурнамо фасли тобистон бештар нам хоҳад шуд ва зимистон бошад хушк, ки ба обхезиҳо ва давраҳои боз ҳам дарози хушксолӣ оварда метавонад;
Расми 5. Дурнамои миқдори боришот

· ба хушксолӣ моил будан. Афзоиши ҳарорати пешбинишудаи ҳаво бинобар сатҳи баланди бухоршавӣ ва барвақт обшавии барфҳо ба афзоиши хатари хушксолӣ сабаб шуда метавонад. Масалан, дар миёнаи асри XXI дар водии сераҳолии Фарғона аз рӯи пешгӯиҳо боришот ба       10 мм баланд мегарданд ва бухоршавӣ на камтар аз 70 мм.

· камшавии пиряхҳо. Тибќи дурнамо минтақаҳои пиряхҳо дар муқоиса бо сатҳи кунунӣ ба 15%-20% коҳиш меёбанд, дар ин ҳангом мувофиқи пешгӯиҳое, ки ба суръати кунунии обшавии пиряхҳо асос меёбанд, аксарияти пиряхҳои хурд дар Тоҷикистон дар 30-40 сол пурра нест мегарданд. Коҳишёбии минтақаҳои пиряхҳо ба захираҳои оби тоза дар дарёҳои Зарафшон, Кофарнињон, Қаротоғ ва Обихингоб таъсири назаррас хоҳад гузошт. Ин минбаъд дар масъалаи ҳуқуқи истифодабарии захираҳои об ҳам дар дохил ва ҳам берун аз марзҳои кишвар шиддатро боз ҳам мураккаб мегардонад;
· маҷрои дарёҳо. Он афзоиши ба наздикӣ мушоҳидашудаи ҷараёни дарёҳо дар гумон аст, ки то миёнаҳои асри XXI дар дарёҳои Помири Ғарбӣ ва Шарқӣ (ҳавзаи дарёи Панҷ) идома ёбанд. Дар сурати мавҷуд набудани чораҳои пешгирикунанда тағйирёбии иқлим метавонад ҳарорати миёнаи ҳавзаи дарёро аз 0,7°С то 1,40°C-3,0°C дар мобайни асри XXI бирасонад ва ҳаҷми пиряхҳоро ба 50%-70% кам кунад.

Ҷараёни ҳавзаи дарёи Вахш мувофиқи пешгӯиҳо дар назар аст, ки дар мобайн ё дар охири асри XXI баланд мешавад. Амсилаҳо инчунин пешгӯӣ мекунанд, ки сатҳ ва сатҳи маҷрои дарёҳо ба 10%-20% паст мегарданд. Тибқи пешгӯиҳои сенарияҳои муътадил бошад маҷрои сатҳи дарёҳо дар мобайни асри XXI ба 5%-10% афзоиш меёбад. Дар ҳавзаи дарёи Вахш ҳарорати миёнаи солона мутобиқи пешгӯиҳо аз 3,3°С то 6,9°C дар мобайн ё дар охири асри XXI афзоиш меёбад. 

17. Сатҳи боз ҳам баланди ҳарорат ва боришот ба соҳаҳои ба иқлим ҳассос таъсири қаторӣ хоҳанд дошт, ба монанди захираҳои об, энергетика, кишоварзӣ ва нақлиёт. Масалан, баланд шудани шиддат оид ба масъалаи об бинобар тағйирёбии иқлим, таъсири манфии худро ба ҳаҷми умумии ҳосилнокӣ дар соҳаи кишоварзӣ мерасонад. Ҳосилнокии кишоварзӣ метавонад то 30% ба соли 2100 дар баъзе минтақаҳои мамлакат паст гардад. Ин эҳтимолан ба 2 миллион нафар, ки берун аз амнияти озуқаворӣ мебошанд, таъсири худро мерасонад ва аз онҳо 800 ҳазорашон бевосита дар зери хавфи гуруснагӣ қарор доранд. 

18. Агар тадбирҳо андешида нашаванд, хатари амнияти озуқаворӣ, ки бо тағйирёбии иқлим алоқаманд аст, меафзояд, зеро дар минтақаҳое, ки ба тағйирёбии иқлим ва ҳодисаҳои фавқулодаи обу ҳаво хеле осебпазиранд, миқдори аҳолӣ бештар хоҳад шуд. Дар соли 2050 аҳолии дар манотиқи аз ҷиҳати иқлим ҳассоснок зиндагикунанда ба 77,2%  зиёд мешавад.

19. Таъсирот аз сатҳи мунтазиршаванда низ камтар шуда метавонад, агар ба назар гирем, ки кишварҳо, аз ҷумла Тоҷикистон, саҳми тахминӣ ва дар сатҳи миллӣ муайяншавандаро иҷро мекунанд. Тоҷикистон мехоҳад ба 65% -75% хориҷкунии газҳои гармхонавиро кам кунад. Ҳаҷми онҳо ба 1,2-1,7 тонна ба ҳисоби СО2 ба ҳар сари аҳолӣ дар соли 2030 хоҳад расид, ба воситаи лоиҳаҳои сармоягузорӣ ва барномаҳои миллӣ дар соҳањои энергетика, нақлиёт, кишоварзӣ, хоҷагии ҷангал, идораи захираҳои об, кам кардани хавфи офатҳои табиӣ, мусоидат ва диверсификатсияи манбаъҳои барқароршавандаи энергия, кам кардани талафоти неруи барқ, бозсозӣ ва технологияҳои нав.

§ 3.Хисороти вобаста ба таѓйирёбии иқлим
20. Ҳодисаҳои фавқулодаи иқлим (ба монанди обхезиҳо, хушксолї, тармафарої, ярчфарої) ба таври мунтазам замин, зироатҳои кишоварзї, инфрасохтор ва манбаъҳои даромадро вайрон мекунанд. Талафоти солона аз тағйирёбии иқлим ва ҳодисаҳои фавқулодаи иқлимӣ ба 600 миллион долл. ИМА ё 4,8%-и маҷмӯи маҳсулоти дохилии (ММД) Тоҷикистон арзёбӣ мешавад. Бо баланд шудани ҳарорати ҳаво ва зиёдшавии боришот хисороти бо тағйирёбии иқлим алоқаманд бештар мешавад. То соли 2030 мутобиқи пешгӯиҳо ҳарорати миёнаи ҳаво ба 2,3°С баланд мешавад. Миқдори миёнаи боришот, эҳтимол ба 8% афзоиш меёбад, дар минтақаҳое, ки то 2500 м аз сатҳи баҳр мебошанд ва дар минтақаҳои кўҳӣ ба 3% паст мегардад. Тағйирёбии иқлим тавассути таъсирот ба як қатор захираҳои иҷтимоӣ, фарҳангӣ, иқтисодӣ ва табиӣ ба Тоҷикистон зарар расонида метавонад. Ҳангоми зуд-зуд рух додани ҳолатҳои фавқулодаи иқлимӣ метавонанд ба фаъолият ва суботи ҳам системаҳои антропогенӣ ва њам табиӣ таъсир расонанд, инчунин минбаъд ба талафот ва зарари зиёдтари вобаста ба иқлим оварда мерасонад. Агар чораҳои устувор барои коҳиш додани осебпазирӣ ва баланд бардоштани мутобиқшавӣ  андешида нашаванд, эҳтимол кишвар талафоти назарраси иловагии иқтисодӣ, мушкилот дар соҳаи башардӯстӣ (гуманитарӣ) ва таназзули вазъи муҳити зистро аз сар гузаронад.

21. Вобастагии баланди Тоҷикистон аз соҳаҳои ба иқлим ҳассос кишварро ба тағйирёбии иқлим ва ҳодисаҳои фавқулодаи обу ҳаво хеле осебпазир мекунад. Нокифоя будани иќтидори инсонӣ ва институтсионалие, ки барои самаранок паст ва идора кардани хавфҳо ва таъсироти тағйирёбии иқлим зарур аст, кӯшишҳоро барои коҳиш додани осебпазирӣ ба тағйирёбии иқлим ва бунёди сатҳҳои устуворе, ки барои бартараф намудани мушкилоти иқлимӣ лозим ҳастанд, хеле мушкил мекунад. Тағйирёбии иқлими пешгӯишаванда на танҳо метавонад дастовардҳои рушдро, ки дар гузашта ноил шуда буданд, ба ақиб гузорад, балки мардуми бештарро тариқи кам кардани ҳосили кишоварзӣ, баланд бардоштани арзиши озуқаворӣ ва зиёд кардани паҳншавии бемориҳои сирояткунанда ба камбизоатии шадид гирифтор намояд. 

22. Дар баъзе аз қисматҳои Тоҷикистон то охири аср пастшавии ҳосили соҳаи кишоварзӣ то 30% расида метавонад. Пастшавии ҳосилнокии маҳсулоти кишоварзӣ ва чарогоҳҳо ба ғизои аҳолӣ таъсири манфӣ мерасонад. Тағйирот дар биогуногунӣ ва экосистемаҳо ба пайдо шудани бемориҳои сироятӣ ва хуруҷи бемориҳое, ки бо об ва хӯрок паҳн мегарданд, мусоидат карда метавонад. Ҳангоми тайёр намудани Тоҷикистон барои мубориза бо тањдид ва таъсироти хавфноки иқлим дониши боз ҳам амиқ оид ба ҳолатҳои эҳтимолӣ ва вариантҳои мутобиќшавї барои паст кардани зарари онҳо лозим мешавад. Мутобиқшавии муваффақ ба тағйирёбии иқлим дар сатҳи миллӣ аз як қатор омилҳо вобаста мебошад, ба монанди лоиҳаҳои мутобиќшавї, ки ҳамкории мақомоти марказӣ ва маҳаллии њокимияти давлатї ва ходимони давлатї, инчунин дастрас будани маблағгузорӣ ва мубодилаи самараноки иттилоот оид ба иқлим дар байни соҳаҳо барои банақшагирии фаъолият ва қабули қарорҳоро оид ба сармоягузорӣ талаб мекунад.

§ 4. Хавфи миллӣ ва таҳдиди тағйирёбии иқлим
23. Барномаи идоракунии хавфҳои иқлим дар Осиёи Марказӣ (БИХИ ОМ)–натиҷаҳои баҳодиҳии муштараки хавфҳои иқлим дар Тоҷикистонро дар соли 2014 тайёр намуд. Ҳисоботи мазкур арзёбӣ ва пешгӯӣ намуд:       а) зарари эҳтимолӣ аз ҳар як намуди офатҳои табиӣ вобаста ба иқлим аз рӯи минтақаҳои Тоҷикистон; б) осебпазирии аҳолӣ ва таъсирот ба аҳолӣ аз рӯи минтақа ва соҳаҳои иқтисодиёт; в) басомади ҳар як ҳодисаҳои бо иқлим вобаста аз рӯи минтақаҳо; г) зарари пешбинишуда аз ҳар як ҳодисаи иқлимӣ бо доллари ИМА дар як сол дар давраи аз солњои 2015 то 2030 ва аз рӯи минтақаҳо.

24. Тоҷикистон дар сатҳи миллӣ таҳқиқоти баҳодиҳӣ гузаронидааст, ки дар љараёни он садамаҳои иқлимї ва офатҳои табиӣ аз рӯи тартиби пастшавии афзалиятнокӣ муайян шуданд:

· таназзули чарогоҳ;
· паст шудани ҳарорати ҳаво ва сардиҳо;
· тӯфонҳои чангї;
· хушксолӣ;
· тӯфонҳо;
· афзоиши ҳарорати ҳаво;
· њашарот дар кишоварзӣ;
· селҳо;
· давомнокии пӯшиши барф;
· боришоти шадид;
· ярчҳо;
· обхезиҳо ва обхезиҳои мавсимӣ;
· тармаҳо;
· ботлоқшавии замин.
25. Дар асоси таҳлил аз рӯи минтақаҳо, таъсирот ва  такроршавии офатҳои табиӣ, арзиши зарар аз тағйирёбии иқлим ба як сол, аз рӯи арзёбиҳо, ҳар сол аз 50,4 млн долл ИМА дар соли 2014 то 132,3 млн долл ИМА-ро дар соли 2030 ташкил медиҳад. Сарфи назар аз он ки афзоиши ҳарорат, хушксолӣ ва таназзули чарогоҳҳо бо мурури замон њамасола хисороти бузургро мерасонад, солҳои 2014-2030 баландшавии сатҳи об ва обхезиҳо, ҳашароти зараррасони кишоварзї, тарма, ярч ва селҳо дар назар аст, ки дар умум хисороти солонаро ба таври ҷиддӣ зиёд мекунанд.
§ 5. Таъсирот аз рӯи соҳаҳо
26. Дониш оид ба таъсирот ва харобаҳое, ки бо сабаби тағйирёбии иқлим дар сатҳи миллӣ пайдо мешаванд, зарур мебошад, то ин ки ба тағйирёбии иқлим беҳтар омода шаванд, вале муҳимтараш фаҳмиши амиқи масъалањои тағйирёбии иқлим ва таъсирот ба соҳаҳои афзалиятноку ба иқлим ҳассос лозим аст, ки ба рушди умумии кишвар аҳамияти ҷиддӣ дорад. Муњим аз њама таъмин намудани раҳбарони ғайрирасмӣ, сиёсатмадорон ва ҷомеа бо маълумоти пурраи илмии мавҷудбуда, барои қабули қарор оид ба вариантҳои мутобиқшавӣ ба тағйирёбии иқлим. Гурӯҳҳои кории мавзӯӣ (ГКМ) бахшҳои ба иқлим афзалиятнок ва ҳассос (энергетика, захирањои об, нақлиёт ва кишоварзӣ), таъсироти  соҳавї ва инчунин вариантҳои мутобиқшавӣ ба тағйирёбии иқлим ва лоиҳаҳои сармоягузорӣ барои ҳар як соҳаи афзалиятнокро муайян намуданд.

27. Бисёре аз ин соҳаҳо ва масъалаҳо ба ҳам алоқаманд ҳастанд. Дар натиҷаи системаи қолабии идоракунии хавфҳои тағйирёбии иқлим, ки дар поён муҳокима мешавад, категорияҳои иловагии байнисоњавї барои дида баромадан ва дохил кардан ба СММТИ интихоб карда шуданд. Онҳо бояд барои лоиҳаҳои сармоягузории алоҳида дида баромада шаванд.

28. Дар Тоҷикистон соҳаҳои истеҳсол ва интиқоли қувваи барқ ба тағйирёбии иқлим ва ҳодисаҳои фавқулодаи иқлимӣ ҳассоснок мебошанд. Азбаски системаҳои энергетика ва об алоқаманд ҳастанд, тағйирот дар боришот, хавфи баланди хушксолӣ, кам шудани масоҳати барфҳо ва обшавии барфҳо дар вақтҳои гуногун, ба истеҳсол ва интиқоли барқ таъсири манфӣ расонида метавонанд. Масалан, обшавии яхбастагии абадӣ ва бодҳои сахт боиси вайроншавии хатҳои барқ шуда, ба тақсимоти қувваи барқ дар саросари кишвар таъсири манфӣ расонда метавонанд.

29. Кишоварзӣ яке аз соҳаҳои афзалиятнок мебошад, ки аз он қисми зиёди аҳолии Тоҷикистон ҳамчун воситаи гирифтани манбаъҳои рӯзғор, даромад ва шуғл вобаста мебошад ва ин соҳа бо тағйирёбии иқлим осеб ёфта метавонад. Хушксолӣ, ки дар натиљаи тағйирёбии иқлим ба вуљуд меояд, кам шудани заминҳои обёришаванда, паст гардидани ҳосилнокӣ ва истеҳсолот, инчунин бењосилии зироат ва талафоти чорво ба кишоварзони Тоҷикистон таъсири манфӣ расонида метавонанд. Баландшавии ҳарорат ва тағйироти сохти боришот деҳқононро маҷбур карда метавонад, ки замини худро тарк намуда, дар ҷустуҷӯи минтақаҳои барои кишоварзӣ муносиб раванд. Нишондиҳандаҳои баландтари бухоршавӣ деҳқононро маҷбур карда метавонад, ки барои парвариши ҳамон як намуд ва ҳаҷми зироат дар минтақаҳои нави парваришкунӣ обро бештар сарф кунанд. Ба онҳо, эҳтимол, зарур меояд, ки усулҳои анъанавии парвариш ва миқдори ҳосилҳои зироатҳоро тағйир диҳанд, то ин ки ба фаслҳои дарози парвариш мутобиқ шаванд. Камшавии захираҳои об дар минтақаҳои хушк, дар умум, боиси хисороти назарраси иқтисодӣ барои фермерони хурд шуда метавонад, ки аллакай бо оқибатҳои тағйирёбии иқлим ва ҳолатҳои фавқулодаи иқлим рӯ ба рӯ шуда истодаанд.

30. Соҳаи нақлиёт низ бевосита бо сабаби мушкилот дар инфрасохтор аз оқибатҳои тағйирёбии иқлим таъсир гирифта метавонад. Роҳҳои автомобилгард ва роҳҳои оҳан аз обхезӣ бештар ва ба таври ҷиддӣ зарар меёбанд. Зиёд шудани миқдори боришот ва обхезӣ инфрасохтори роҳро фарсуда карда метавонад (мисол бинобар талафи қулфҳои гидротехникӣ, чоњҳо вайрон мегарданд). Дар кӯҳистон обшавии яхбастагиҳои абадӣ метавонад ба роҳу пулҳо зарар расонад. Бинобар ҳарорати баланд ва шуои офтоб асфалт суст шуда, резапора гашта, метавонад боиси муваққатӣ ё доимї баста шудани роҳҳо гардад.

31. Тағйирёбии иқлим ба соҳаҳои дигари муҳим, аз ҷумла  соҳаҳои тандурустӣ, мақомоти гендерӣ, гуногунии биологӣ ва маориф таъсир хоҳад расонд. Масалан, вай ба бемориҳои паҳншудаи қалб, роҳи нафас ва бемориҳои сироятӣ, ба монанди дарунравӣ, вараҷаи геморрагӣ ва табларза оварда мерасонад. Аз тағйирёбии иқлим кӯчидан дар дохили кишвар ва муҳоҷират дар якҷоягӣ ба афзоиши корҳои хонагӣ барои занон гардида, ба таври манфӣ ба баробарии гендерӣ ва адолат дар кишвар таъсир расонда метавонад. Аз даст рафтани гуногунии биологӣ дар кишоварзӣ вазъи амнияти озуқавориро бадтар карда метавонад, ки ин аллакай таҳдиди ҷиддӣ дар Тоҷикистон ба ҳисоб меравад. Мушкилоти инфрасохторӣ, ки аз сабаби тағйирёбии иқлим ба вуҷуд омадаанд, барои дастрасӣ ба таҳсилот таъсири манфӣ мерасонанд, зеро ин ба омӯзгорон ва талабагон барои ба мактабҳо ва марказҳои дигари таълимӣ рафтан мушкилӣ оварда метавонад.

32. Муайянкунии хавфҳои иқлим ва таъсироти онҳо яке аз ҷузъҳои муҳимтарини системаи такроран (интеративӣ) идоракунии хавфҳо мебошад, ки барои қабули қарорҳо дар ҳолатҳои мураккаб муфид аст. Яъне ҳолатҳое дар назар дошта шудааст, ки бо оқибатҳои ҷиддии эҳтимолӣ тавсиф мешаванд, инчунин дорои хусусияти номуайянӣ, муҳлати дароз, зарфияти омӯзишӣ ва таъсироти сершумори иқлимӣ ва ғайрииқлимие мебошанд, ки бо мурури замон тағйир меёбанд. Дониш дар бораи хавфҳои иқлим барои дарки дурусти тағйирёбандагии иқлим ва таҳияи тадбирҳои мутобиқшавӣ барои идора кардани хавфҳои ояндаи иқлим ва таъсирот муҳим мебошад. Дониш дар бораи таъсири мутақобили таърихии хатарҳои иқлим ва ҷомеа, аз ҷумла чораҳои мутобиқсозии тағйирёбии иқлим, ки барои мубориза бо ин хатарҳо ташкил шудаанд, қадами аввалин ва муҳим дар тартиб додани чораҳои мутобиқшавӣ доир ба идораи хатарҳои ояндаи иқлим мебошанд.

33. Аз ҷониби вазоратҳо ва кормандони лоиҳаи Кумаки техникӣ барои рушди зарфият (КТРЗ), ки лоиҳаи мазкур аз тарафи Бонки Осиёии Рушд (БОР) маблағгузорӣ шуда, аз ҷониби Кумитаи ҳифзи муҳити зист (КҲМЗ) тасдиқ шудааст, хавфҳои эҳтимолӣ ва вариантҳои тағйирёбии иқлим ва таъсироти бо онҳо алоқаманд муайян ва баррасӣ шуданд. Ин барои ҳар як соҳаи афзалиятнок ва ҳар бахши байнисоҳавӣ ё зерсоҳа  гузаронида шуд. Ҳадафи кори мазкур доир ба муайян намудани хавфҳо, таъсирот ва вариантҳои мутобиқшавӣ чунин буд: (а) бо усули “муҳокимаи бошиддат” баррасӣ намудани ҳамаи навъҳои хавфҳои иқлимӣ барои соҳа; (б) муайян кардани ҳамаи таъсирот ва хисороте, ки бо ҳар як хавф вобаста мебошанд; ва (в) пайдо кардани якчанд вариантҳои мутобиқшавӣ барои пешгирӣ ё паст кардани таъсирот. Дар поён намуна оварда шудааст, ки барои соҳаи кишоварзӣ омода гардидааст. Хавфҳои соҳаи кишоварзӣ:

· афзоиши ҳарорати миёнаи ҳаво;
· њароратҳои фавқулодаи зуд-зуд такрорёбанда;
· боришоти шадид;
·  хушксолӣ;
· тағйироти мавсимии ҷараёни дарёҳо;
· эҳтимолияти нестшавии пиряхҳо ва кам шудани маҷрои об;
·  зиёдшавии тағйирёбандагии обу ҳаво;
·  тағйир ёфтани вақт, миқёс, паҳншавии борон ва боришот;
·  давраҳои яхбандӣ ва обшавӣ;
·  тӯфони чанг;
·  норасоии об;
· тағйирот дар шумораи ҳашароти зараррасони кишоварзӣ ва паҳнкунандаҳои бемориҳои хатарноки ниҳолҳо;
· тағйирот дар фаслҳои сол;
· тафовути ҳарорати ҳавои давраҳои сармо.
Таъсироти кишоварзӣ:

· зиёд шудани талабот ба обёрӣ аз сабаби хушксолӣ;
·  камшавии ҳосилнокӣ ва ҳосилҳои эҳтимолӣ, талаф дар чарогоҳҳо ва дар кишоварзӣ;
· шароити тағйирдодашуда ва вақтҳои кишту кор;
· афзоиш дар талафоти ҳосил бо сабаби ҳашарот ва бемориҳо;
· набудани амнияти озуқаворӣ, гуруснагӣ, нимгуруснагӣ ва камбизоатӣ;
· аз даст додани воситаҳои зиндагӣ ва даромад дар деҳот;
· таъсирот ба ҳамаи унсурҳои низоми озуқаворӣ, аз истеҳсолот то ба истеъмол, алалхусус ғалла;
· баланд шудани нархи маҳаллӣ ва минтақавии озуқаворӣ;
· эҳтимолияти кӯчидан аз замини худ;
· аз даст додани заминҳои серҳосил бинобар таназзули онҳо бо сабаби иқлим;
· афзоиши талабот ва хароҷот барои обёрӣ;
· бесамар шудани кори деҳқонон ва қувваи меҳнатӣ;
· ноустувории нархҳо барои молҳои хом.

Имкониятҳои мутобиқсозии кишоварзӣ:

· усулҳои самараноки идоракунии захираҳои об ва таҷрибаҳои нигаҳдориро омӯхтан, паҳн ва амалисозии онњо;

·  баланд бардоштани дастрасии об ба воситаи обанборҳои хурд ё лоиҳаҳои дигари соҳа;
·  баланд бардоштани самаранокии обёрӣ тавассути беҳтар намудани инфрасохтори обёрӣ, барқарорсозӣ ва хизматрасонии техникӣ, обёрии қатрагӣ барои зироатҳои арзишашон баландтар, ҳамвор кардани қитъаҳои замин;

·  мутобиқ ва татбиқ кардани низоми маҳаллии дониш ва малакаҳо;

· таҳқиқот  ва паҳн намудани тухмиҳо ва малакаҳои ба хушкӣ тобовар;

· мусоидат дар беҳтар намудани хок ва муҳофизат аз эрозия, идораи захираҳои обӣ ва низоми заҳбурњо;
· беҳтар намудани заҳбурҳои вертикалӣ дар хоҷагиҳои деҳқонӣ барои паст намудани шӯршавии хок;
· тадбирҳои сохторӣ ва вегетативӣ, ба монанди зинакунии нишебиҳо, ҷамъоварии об дар миқёсҳои хурд барои баланд кардани ҳосилнокӣ ва кам кардани эрозияи хок ва таъсироти бо инҳо алоқаманд; 

· беҳтар намудани сифати тадқиқот ва васеъ намудани хизматрасонии кишоварзӣ тавассути воҳидҳои хурди мобилӣ дар хоҷагиҳо ва васеъ намудани дастрасии деҳқонон ба иттилоот, малака ва технологияҳо;

· љорӣ кардани гуногунии зироатҳои кишоварзӣ ва донишҳо оид ба селексияи растаниҳо, навъҳои дигар, усулҳои кишт, ҳифзи растаниҳо аз хунукӣ ва хушкӣ ё растаниҳои ба намак тобовар;
· таъмини ҷомеа ва деҳқонон бо “маҷмӯи воситаҳои” мувофиқ ба вариантҳои кишткунӣ, ки ба мавсими пешгӯишудаи боронҳо ва мавҷуд будани об татбиқшаванда мебошанд (ниг. Мутобиқшавии захираҳои обӣ);

· таъмини замини бепул ҳамчун қитъаҳои озмоишӣ, ки дар он ҷо деҳқонон метавонанд тухмиҳои нав, усулҳои нави идоракунии захираҳои обӣ ва дигар усулҳои тавсияшавандаро озмуда бисанҷанд (идораҳои давлатӣ мувофиқи стандартҳои байналмилалӣ санҷишҳои махсусро нисбати навъҳо доранд);
· пешнињоди қарзҳои хурд;

·  беҳтар намудани ҳосилнокӣ ва нигоҳдории маҳсулот бо мақсади кам намудани талафот;

· мусоидат ба истифодаи дуюмкаратаи об дар хоҷагиҳо ё истифодаи дуюмкаратаи он аз манбаъҳои дигар;

· шинонидани дарахтон ҳамчун ҳимояи табиии ҷомеа ва хоҷагиҳо аз шамол;

·  амалӣ намудани барномаҳо ва омилҳо доир ба васеъ карани соҳаи кишоварзӣ дар минтақаҳое, ки шароит дар он ҷо аз рӯи пешгӯиҳо ба шароити тағйирёбии иқлим бештар мувофиқ хоҳад шуд;
· мусоидат дар беҳтар намудани таҳсили оилаҳои фермерон, то ин ки сарчашмаҳои даромади оилаҳои фермерон гуногун шаванд;
· диверсификатсия кардани вариантҳои суғуртакунии зироатҳо аз хушксолӣ;

· беҳтар намудани заминҳои обёришаванда ва ботлоқзоршуда;

· дастгирии кишоварзон (фермерон) доир ба парвариши зироатҳои анъанавӣ дар давоми хушксолӣ;

· ташкил намудани захираҳои эҳтиётии тухмӣ ва асосҳои назорат аз паси онҳо;

· омӯзонидани фермерон оид ба пешгирии ҳолатҳои фавқулода ва бартарафкунии чунин ҳолатҳо.

34. Дар натиҷаи аз назар гузаронидани адабиёти соҳавӣ ва машваратҳо бо ҷонибҳои манфиатдор ва аъзоёни Гурӯҳи машваратї оид ба Стратегияи миллии мутобиқшавӣ хавфҳо ва таъсироти иқлимро муайян намуданд, ки соҳаҳои афзалиятноки Тоҷикистон бо онҳо дучор мешаванд. КҲМЗ номгӯи хавфҳо ва таъсироти ба соҳаи тағйирёбии иқлим мансуббударо баррасӣ намуд ва тасдиқ кард. Онњо  баъдан аз тарафи аъзоёни Гурӯҳи машваратї оид ба Стратегияи миллии мутобиқшавӣ, доираҳои илмӣ, коршиносони техникӣ, ҷомеаи шаҳрвандӣ, кормандони вазорату идораҳои дахлдор, коршиносони мустақил ва ғайра ҳозир буданд, афзалиятнок њисобида шуданд. Иштирокчиён доир ба афзалиятсозии хатарҳо дар асоси тахассус ва мансубияти соњавї (энергетика, захирањои об, кишоварзӣ, нақлиёт, тандурустӣ, ҳифзи муҳити зист, маориф ва ғайра) ва қобилияти дарк карда тавонистани ҷиддияти хавфҳо ва таъсироти дучоршаванда интихоб шуда буданд. Баҳодиҳӣ, санҷиши хавфҳо ва таъсирот дар асоси арзёбиҳои субъективии коршиносон қарор гирифт. Аз иштирокчиён дархост карда шуд, ки хавфҳоро арзёбӣ ва тасдиқ кунанд, бо дар назар доштани: (а) хусусияти таъсирот (талафи ҷонї, беморӣ, монеаҳо ба рушди иқтисодӣ ва ғайра), (б) тартиби миқёси таъсироти эҳтимолии тағйирёбии иқлим, (в) эҳтимолият, имконпазир будан ва сатҳи саҳеҳӣ ва (г) фаврӣ будани амалҳо.

35. Тибќи соҳаҳои афзалиятнок ва бахшҳои байнисоҳавии Тоҷикистон гурўњбандї кардани хавфҳои тағйирёбии иқлим ҳамчун нуқтаи ибтидоӣ барои сиёсатмадорон доир ба таҳияи нақшаҳо ва асосҳои соҳавӣ шуда метавонад, ки барои паст кардани он хавфҳо ва таъсироти иқлимї заруранд, ки соҳаҳои афзалиятнок ва бахшҳои байнисоҳавӣ бо онҳо дучор мешаванд. Гурўњбандии хавфҳо ҳам аз лиҳози маҳдудияти захираҳо ва ҳам аз лиҳози идоракунии хавфҳо муҳим мебошад. Барои чунин кишвари дорои захираҳои маҳдуд, ба монанди Тоҷикистон, агар хавфҳо арзёбии паст шуда бошанд ва таҳдиди ҷиддӣ ба ҳаёти инсон, рушд ва некуаҳволӣ нарасонанд, пас дар ин сурат ҳавасмандии паст ё сабаби ченшаванда барои ҷудо кардани захираҳои маҳдуд бо мақсади идоракунии ин хавфҳо мављуд аст.

36. Илова бар масъалаи дарк намудани хавфҳои иқлим, ки бо онҳо соҳаҳои афзалиятнок дучор мешаванд, инчунин дарк кардан  муҳим аст, ки чи тавр хавфҳои соҳавӣ дар миёни худашон аз рӯи аҳамият гурўњбандї мешаванд. Ин барои таҳия ва ба тартиб даровардани пайдарҳамии тадбирҳои тағйирёбии иқлим, ки коњиш додани осебпазирии иқлим кумак мерасонад ва бо ин осебпазирӣ беш аз як соҳа дучор мегардад. Масалан, дониш оид ба он ки чи тавр омилҳои гидрологии таъмини об бо тағйирот дар сохтори талабот ба захираҳои обӣ ва малакаҳои рушдёбандаи идоракунии захираҳои обӣ дар таъсири мутақобила мебошанд, барои беҳтар фаҳмидани хавфҳои пайдошавии хушкӣ ва ба нақша гирифтани самаранокии вариантҳои мутобиқшавӣ ва паст кардани оқибатҳо кумак медиҳад. Муайян кардан ва мушаххас намудани афзалиятҳо доир ба хавфҳо ва таъсирот муҳим мебошад, зеро талошҳо барои ҳал намудани тағйирёбии иқлим бояд ба дарки малакаҳои маҳаллии идоракунии хавфҳои иқлим ва стратегияҳои амалкунанда доир ба бартараф кардани онҳо асос ёбад. Маълумот дар бораи хавфҳо барои дастгирии мутобиќшавии иқлим муҳим мебошад. Ин барои сиёсатмадорон дар муайян кардани усулҳои мувофиқи идоракунии хавфҳо ва мутобиқшавӣ кумак расонида, нақшаву барномаҳои амалро омода менамояд.

37. Ба сифати иќдоми дуюм дар ҷараёни интихобкунӣ аз тарафи аъзои Гурӯҳи машваратӣ оид ба Стратегияи миллии мутобиқшавӣ, инчунин иштирокчиён аз муассисаҳои илмӣ, ҷомеаи шаҳрвандӣ ва шарикони рушд афзалиятҳо аз рӯи таъсироти тағйирёбии иқлим ба соҳаҳо ва бахшҳои байнисоҳавӣ муайян карда шуданд. 

38. Муайян ва аз рӯи афзалият гурўњбандии хавфҳо ва таъсироти иқлим ба ташкилотҳо љињати беҳтар фаҳмидани хавфҳои тағйирёбии иқлим барои соҳаҳои гуногун ва таҳия намудани нақшаҳои самаранок ва барномаҳои мутобиқшавӣ ба тағйирёбии иқлим кумак медиҳад. Масалан, маълумот дар бораи таъсири ҳарорати гармтар ва тағйирот дар шакли боришот метавонад муҳандисони соҳаи нақлиётро дар Вазорати нақлиёт водор созанд, ки банақшагирӣ ва идоракунии инфрасохтори нақлиётии кишварро бомасъулона ба роњ монанд, роҳҳои таъсироти иқлим ва таъсироти ғайримустақими тағйироти соҳаро беҳтар дарк намоянд ва инфрасохтори роҳи автомобилгарди ба иқлим тобоварро тарҳрезӣ кунанд. Дар адабиёти илмӣ гуфта мешавад, ки мутобиқшавӣ асосан худмухтор ва тадриҷан ё аксар вақт ҳамчун аксуламал ба таъсироти эҳсосшаванда аз тағйирёбии иқлим рух медиҳад. 

39. Таъсироти тағйирёбии иқлим ҷузъи асосии мутобиқшавӣ мебошанд ва нақши бештарро дар марҳилаҳои аввал–марҳилаҳои банақшагирӣ ва амалигардонӣ дорад. Доштани маълумоти дақиқ ҳангоми банақшагирии нишондодҳои гуногуни иқлимӣ барои тартиб додани чораҳои дахлдор дар соҳаи мутобиқшавӣ ба тағйирёбии иқлим муҳим мебошад, вале муҳимтар аз ин, агар дар системаҳои табиӣ ва иҷтимоӣ минбаъд таъсироти дигаре аз ин тағйирот рух надиҳад. Барои қабули қарорҳо оид ба он ки то чӣ андоза онҳо бояд, хусусан, барои банақшагирӣ ё дар ҷорӣ кардани аксуламалҳои мутобиқшавӣ сармоягузорӣ намоянд, ба таҳиягарони лоиҳаҳои рушд бештар лозим аст, ки таъсиротро аз рӯи афзалиятнокӣ гурўњбандї намоянд. Инчунин муайян намудан ва аз рӯи афзалиятнокӣ гурўњбандї кардани таъсироти иқлим барои мутмаин шудан оид ба мавҷудияти робитаи зичи мутақобила байни ҳадафҳои СММТИ, ҳадафҳои ҷории идоракунии хавфҳои офатҳои табиӣ ва ҳадафҳои рушди миллӣ зарур мебошад.

БОБИ 2. ТАЛАБОТ ВА РОЊЊОИ МУТОБИҚШАВӢ
 БА ТАҒЙИРЁБИИ ИҚЛИМ
40. Талабот барои мутобиқшавӣ ба тағйирёбии иқлим (ё талаботи мутобиқшавӣ) ба ҳолатҳое истинод мекунад, ки маҷмӯи иттилоот, захираҳо ва амалҳои нав ё дигарро барои таъмини амнияти молу мулк ва аҳолӣ тақозо менамояд. Талабот барои мутобиқшавӣ ин камбудиҳое миёни он мебошад, ки чӣ метавонад вобаста ба тағйирёбии иқлим рух диҳад ва он чизе, ки мо мехоҳем, он рух диҳад. Камбудиҳо метавонанд инҳо бошанд: талабот дар иттилоот, имконият дар маблағ, талаботи институтсионалӣ ва технологӣ. Талаботи мутобиқшавии кишвар, вилоят ё шаҳр аксар вақт ба худ маҷмӯи захираҳо, имконият, иттилоот, маблағ ва ғайраро дар бар мегиранд, ки барои татбиқи босамари роњњои мутобиқшавӣ доир ба паст намудани таъсири тағйирёбии иқлим зарур ҳастанд. Дастрасӣ ба иттилоот, технологияҳо ва ба маблағгузорӣ барои татбиқи бомуваффақияти тадбирҳои мутобиқшавӣ мусоидат мекунад. Муайян кардани талаботи мутобиқшавӣ дар СММТИ муҳим мебошад, зеро мақомоти ҳокимияти маҳаллӣ нақши калонро дар тақвият додани мутобиқшавӣ мебозанд, аммо дар бештари мавридҳо вақт ва таҷрибаи муайян намудани талаботу роњњои мутобиқшавиро надоранд. Онҳо бештар бо мушкилоти зиёде дучор мегарданд. Масалан, дер мондан дар таъминкунии хизматрасониҳои асосӣ ва муҳим, ба монанди сохтмони хонаҳои истиқоматӣ ва таъмини об, ки қобилияти онҳоро оид ба муайян кардани талабот ва давом додани роњњои мутобиќшавии иқлим маҳдуд мегардонад.
41. Ҳамчун қадами дуюм дар интихоби чораҳои мутобиқшавӣ аъзои Гурӯҳи машваратї оид ба стратегияи миллии мутобиқшавӣ талаботу имконотро барои мутобиқшавӣ аз рӯи соҳаҳо муайян карданд. Баҳогузории талаботу роњҳои мутобиқшавӣ дар асоси таҳлили ҷонибҳои манфиатдор ва арзёбии коршиносон иҷро шуд. Аъзои Гурӯҳи машваратї оид ба стратегияи миллии мутобиқшавӣ талаботу роњњои мутобиқшавиро дар Тоҷикистон дар асоси таҳлили адабиёти илмӣ ва машваратҳо бо ҷонибҳои манфиатдор муайян намуданд. Номгӯи роњҳои мутобиқшавӣ ба тағйирёбии иқлим аз ҷониби КҲМЗ баррасӣ ва тасдиқ шуданд.

42. Арзёбӣ ва санҷишҳо дар асоси арзёбии шахсии коршиносон гузаронида шуданд. Аз иштирокчиён дархост карда шуд, ки роњҳоро, бо дар назар доштани зарурият (яъне, самаранокӣ дар пешгирии вайроншавиҳое, ки бо тағйирёбии иқлим алоқаманданд), фаврият (яъне зарурат дар амалигардонии роњи мутобиқшавӣ ба таври фаврӣ ё оё ба таъхир гузоштани чорабинӣ ба санаи дертар имконпазир аст), хароҷоти кам доштан ё бе хароҷот будан (роњњои мутобиқшавие, ки новобаста аз тағйирёбиҳои оянда дар иқлим муфид ҳастанд), инчунин манфиатҳои иловагӣ барои бахшҳои байнисоҳавӣ (роњҳое, ки дорои имконияту иќтидори коњиш додани осебпазирии бо тағйирёбии иқлим дар бахшҳои байнисоҳавӣ алоқамандбуда ва манфиатҳои иловагии бо тағйирёбии иқлим алоқаманднабударо ба вуҷуд меоранд) баҳо диҳанд ва бисанҷанд.

43. Баъзе аз роњҳои мутобиқшавӣ аз дигарашон беҳтаранд, зеро онҳо манфиатҳои байнисоҳавиро таъмин менамоянд. Масалан, роњҳои мутобиқшавии байнисоҳавӣ, ба монанди идоракунии ҳаматарафаи захираҳои обӣ (ИҲЗО) ва мутобиқшавӣ дар асоси услуби экосистемавӣ, боз ҳам назар ба кӯшишҳои ҷудогона дар паст кардани хавфҳои бо иқлим алоқаманд самаранок ба ҳисоб мераванд. Дар ин ҳолат афзалият ба чораҳои мутобиқшавие дода мешавад, ки дорои “арзиши паст” ва “арзиши миёна” мебошанд ва дар худ зарфияти баланди мутобиқшавӣ ва иҷроиши баланди техникиро доранд. Сабаби афзал донистани услубҳои “арзишашон паст” ва “арзишашон миёна” дар он аст, ки онҳо на танҳо хавфҳои иқлимиро паст мекунанд, балки дигар манфиатҳои иҷтимоӣ, иқтисодӣ ва экологиро таъмин мекунанд. Роњҳои мутобиқшавие, ки дар зер оварда шудаанд, барои лоиҳаҳои сармоягузории пешниҳодшуда дар соҳаи мутобиқшавӣ ба тағйирёбии иқлим ҳамчун асос мебошанд.

§ 1.Соҳаи энергетика
44. Соҳаи энергетикаи Тоҷикистон ба тағйирёбии иқлим ва ҳодисаҳои фавқулоддаи иқлимӣ хеле осебпазир мебошад. Ин осебпазирӣ боиси ташвиш мебошад, чунки аз соҳаи гидроэнергетика вобастагии зиёд вуҷуд дорад: беш аз 98%-и неруи барқ дар Тоҷикистон дар неругоҳҳои барқи обӣ истеҳсол мешаванд. Неругоҳҳои барқи обӣ 93,9% иқтидори умумии муқарраршударо ташкил медиҳанд, ки 16,5 миллиард киловатт-соат (кВт) неруи барқро тавлид мекунанд. Азбаски аксари неругоҳҳои барқи обӣ якчанд даҳсолаҳо пеш сохта шуда буданд, сатҳи воқеии иқтидори онҳо бо афзоиши хавфҳо ва таъсироти тағйирёбии иқлим, агар  устувории онњо ба тағйирёбии иқлим пешбинӣ шуда набошад, паст гардида метавонанд. Тағйирот дар иқлим ва ҳодисаҳои шадиди иқлимӣ ба истеҳсоли қувваи барқ ва иншооти энергетикии барои таҳвили он таъсир расонида, боиси қатъи таъминоти қувваи барқ гашта метавонанд. Афзоиши ҳарорат дар тобистон истифодаи қувваи барқро зиёд мекунад, ки ин ба истеҳсолоти он дар тобистон сарборї меорад ва мушкилоти норасоии барқ дар кишвар дида мешавад. Тағйирот дар дастрасии об бо хусусиятњои ҳам тасодуфӣ ва ҳам тӯлонӣ, имкониятҳои гидроэнергетикиро тағйир дода метавонад. Сарфи назар аз пешравиҳои пайваста дар самти васеъ намудани манбаъҳои истењсоли қувваи барқ, Тоҷикистон ба норасоии назарраси неруи барқ дар ҳаҷми 2,2-2,5 миллиард киловатт соат дар фасли зимистон дучор мешавад. Норасоии неруи барқ дар фасли зимистон ба 15,5%-и истеҳсоли солонаи неруи барқ баробар аст. Ҳангоми бо тағйирёбии иқлим коҳиш ёфтани истеҳсоли неруи барқ дар бахши гидроэнергетика ҳам ба дастрасӣ ва ҳам ба истифодаи қувваи барқ ба таври манфӣ таъсир расонида метавонад, ки он аллакай маҳдуд мебошад.
45. Гуногунсозии манбаъҳои энергетикӣ шояд ба коњишёбии вобастагии шадиди Тоҷикистон аз соҳаи гидроэнергетика меоварад. Паҳншавии манбаъҳои энергияи барқароршаванда, дар њоле ки бо суръати нисбатан суст ҷорӣ мешаванд, барои мутобиқшавӣ ба тағйирёбии иқлим муҳим мебошад. Барои чунин кишвар, мисли Тоҷикистон, ки аллакай ба таъсироти тағйирёбии иқлим дучор гашта истодааст, мутобиқшавӣ ва рушд самтҳои мутақобилан ҷудогона нестанд. Рушди манбаъҳои барқароршавандаи энергия метавонанд ба ҳар ду аз ин ҳадафҳо мусоидат намоянд. Иқлими Тоҷикистон барои истифодаи энергияи офтобӣ хеле мусоид мебошад: ба ҳисоби миёна 280-330 рӯзи офтобӣ дар як сол аст. Шиддати умумии радиатсияи офтобӣ дар байни 280-925 МДж/м2 дар доманакӯҳҳо ва 360-1120 МДж/м2 дар кӯҳистон мебошад. 
46. Ба монанди энергияи офтоб неругоҳҳои хурди обӣ қувваи барқи боэътимод, дастрас ва аз ҷиҳати экологӣ покро таъмин карда метавонанд, ки дар сатҳи маҳаллӣ тавлид мегардад. Бо қабул кардани ҳадафи дарозмуддат оид ба рушди неругоҳҳои хурди барқӣ Тоҷикистон метавонад норасоии мавҷудбудаи қувваи барқро, ки асосан аҳолии деҳот дучор гардида истодааст, ба ҳадди зиёд бартараф намояд ва суботро дар соҳаи энергетика таҳким бахшад. Иқтидори энергияи бод пурра истифода намешавад. Иқтидор дар рушди энергияи бод аз 1000-3853 МВт арзёбӣ мешавад ва дар шањру ноҳияҳои Хуҷанд, Гулистон, Файзобод, Шаҳристон вуҷуд дорад, ки дар он ҷо суръати шамол 5-6 дар як сония дар баландии тақрибан 10 метр аз сатҳи замин мебошад.
47. Дар љадвали 1 якчанд роњҳои мутобиқшавӣ оварда шудааст, ки љињати кам кардани осебпазирии бахши энергетика аз тағйирёбии иқлим ва ҳолатҳои шадиди иқлимӣ ва бартараф намудани камбудию  талабот барои мутобиқшавӣ пешбинӣ шудаанд. Роњҳои мутобиқшавӣ аз тарафи кормандони лоиҳаи Кумаки техникӣ барои рушди зарфият дар машварати зич бо аъзоёни Гурӯҳи машваратї оид ба стратегияи миллии мутобиқшавӣ таҳия карда шудаанд. Дар рафти семинари дуюми машваратии миллӣ аъзои гурӯҳҳои мавзӯӣ роњҳои мутобиқшавиро аз рӯи қобилияти коҳиш додани хавфҳо ва таъсироти тағйирёбии иқлим ва таҳким намудани  мутобиқшавӣ баҳогузорӣ карданд (0-10). Баҳоҳои миёнаи ҳар як роњҳои мутобиқшавӣ барои ба тартиби афзалиятнок гузоштани роњҳои мутобиқшавӣ дар рӯйхат истифода бурда шуданд.
§ 2. Соњаи захираҳои об
48. Соњаи захираҳои об бо якчанд бахшҳои калидӣ, мисли кишоварзӣ, тандурустӣ, энергетика ва инфрасохтор алоқаманд мебошад. Бо вуҷуди ин, банақшагирии мутобиқшавӣ ба тағйирёбии иқлим дар соҳаи оби Тоҷикистон мукаммал ва байнисоҳавӣ нест. Пайдарҳамӣ дар нақшаҳои соҳавӣ оид ба истифодаи оқилонаи захираҳои об дида намешавад. Мушкилоти асосӣ дар якчанд сатҳ вуҷуд дорад–сатҳҳои системавӣ, ташкилотӣ ва инфиродӣ, ки баҳри устувор кардани соҳаи захираҳои об ба тағйирёбии иқлим бояд ҳал карда шаванд. Намунаҳои камбудиҳо дар сатҳҳои системавӣ, ташкилӣ ва инфиродӣ инҳоро дар бар мегиранд:
Камбудиҳо дар сатҳи системавӣ:
· масъалаҳои тағйирёбии иқлим ба қонунгузориҳои марбут ба соҳаи идоракунии об дохил карда нашудаанд;
· пешбурди технологияҳои сарфаи об то њол  афзалиятнок њисобида нашудааст;
Дар сатҳи ташкилӣ:
· Ассотсиатсияи истифодабарандагони об (АИО) маълумоти заруриро дар бораи хавфҳо, таъсироти тағйирёбии иқлим ва малакаи мутобиқшавӣ надорад;
· набудани иќтидори нињодӣ ва маблағгузории зарурӣ барои пешбурди сиёсати истифодабарии оқилонаи захираҳои об, махсусан дар минтақаҳои дурдаст.
Дар сатҳи инфиродӣ:
· набудани иттилоот ва маълумот дар бораи чораҳои сарфакунии об;
· набудани ҳавасмандгардонӣ барои идоракунии муштараки захираҳои об;
· набудани ҳавасмандгардонӣ барои ҷорӣ кардани технологияҳои сарфаи об ва усулҳои ба роњ мондани кишоварзӣ бо дарназардошти малакаҳои сарфакунии об.
49. Ҷадвали 2 якчанд роњҳои (имконияти) мутобиқшавиро пешкаш мекунад, ки онњо метавонанд (а) камбудиҳои мавҷуда ва талаботи мутобиқшавиро бартараф созанд, (б) осебпазирии соҳаи обро ба тағйирёбии иқлим ва ҳодисаҳои фавқулоддаи обу ҳаво паст кунанд ва (в) сатҳи мутобиқшавии соҳаро ба тағйирёбии ояндаи иқлим баландтар бардоранд. Ҳамон тавре, ки дар мавриди соҳаи энергетика буд, вариантҳои мутобиқшавии соҳаи об аз тарафи мушовирони лоиҳаи Кумаки техникӣ барои рушди зарфият дар машварат бо аъзои Гурӯҳи машваратї оид ба стратегияи миллии мутобиқшавӣ таҳия карда шуданд. Вазорати энергетика ва захираҳои об аҳамияти обанборҳои хурд ва усулҳои дигарро, ки деҳаҳо ва моликияти онҳоро аз ярчҳо муҳофизат мекунанд, таъкид кард. Дар рафти семинари дуюми машваратии миллӣ аъзои гурӯҳҳои мавзӯӣ ҳар як роњи мутобиқшавиро аз рӯи қобилияти онҳо дар коњиш додани хавфи таъсироти тағйирёбии иқлим ва мустаҳкам кардани мутобиқшавӣ баҳодиҳӣ карданд (0-10). Нишондињандаҳои миёнаи роњҳои мутобиқшавӣ барои аз рӯи муњиммияташон барои соњаи об ба тартиб дароварда шудаанд.

§  3. Соҳаи кишоварзӣ
50. Ҳукумати Ҷумҳурии Тоҷикистон зарурати коњиш додани осебпазирии соҳаи кишоварзиро ба тағйирёбии иқлим эътироф мекунад, алалхусус бо дар назар доштани он ки соҳаи кишоварзӣ дар Маҷмӯи маҳсулоти дохилӣ (ММД) ва сатҳи шуғл дар кишвар саҳми назаррас мегузорад. Ба ҳиссаи ин соҳа 21,9%-и ММД рост меояд ва зиёда аз 60% аҳолии Тоҷикистон бо кор таъмин мебошад. Ҳукумати Тоҷикистон ба рушди малакаҳои идоракунии чарогоҳҳо ва фаъолияти кишоварзӣ (масалан бешудгор, бо усули хатти амудӣ шудгор кардани замин дар доманакӯҳҳо, усули коркарди замин ба таври зинакунии нишебиҳо, парвариши зироатҳои ҳифзкунанда, бештар истифода кардани нуриҳои органикӣ), инчунин гузаронидани чорабиниҳо барои барқароркунии заминҳои чарогоҳ мусоидат мекунад. Бо дастгирии шарикони рушд Ҳукумати Тоҷикистон тавсеаи технологияҳои кишоварзии арзон ва ба иқлим тобоварро тақвият медиҳад. Сарфи назар аз ин талошҳои мувофиқагаштаи Ҳукумати Ҷумҳурии Тоҷикистон ҳосилнокии маҳсулоти соҳаи кишоварзии Тоҷикистон паст мегардад. Агар корҳо оид ба љиддан банақшагирї ва идоракунии масъалаҳои тағйирёбии иқлим ва таъсироти шадиди иқлимӣ гузаронида нашаванд, он гоҳ ин коҳиш танҳо тақвият хоҳад ёфт.

51. Тағйирёбии иқлим эҳтиёҷотро дар обёрӣ кардани замин афзуда, суръати таназзули заминро тезонида, талафоту хисороти ҳосилнокиро аз ҳашароти зараррасон, микроорганизмҳо, мағор ва алафҳои бегона бештар карда метавонад. Талафот пас аз љамъоварии ҳосил аллакай барои деҳқонон ташвишовар мебошад, ки онҳо пастшавии мањсулнокиро тӯли солҳои зиёд аз сар мегузаронанд. Ҳарорати нињоят баланд метавонад миқдори ҳашароти паҳнкунандаи сироятӣ ва зараррасонро зиёд кунад. Ҳодисаҳои шадиди обу ҳаво ва зарбаҳои гармии офтоб, ки бо тағйирёбии иқлим ба вуҷуд меоянд, беморӣ ва фавтро дар соҳаи чорводорӣ зиёд карда метавонанд. Ташаккули устуворӣ дар соҳаи кишоварзӣ амалигардонии сармоягузориҳо дар соҳаи кишоварзӣ, рушди инфрасохтори деҳот, диверсификатсияи соҳаи иқтисодиёт ва кумаки тиббиии пешгириро талаб мекунад.

52. Як ќатор камбудиву талабот феълан ба талошҳои соҳаи кишоварзӣ доир ба мутобиқшавии муваффақ монеаҳо пеш меоранд. Ислоҳоти соҳаи кишоварзӣ бояд барои аз байн бурдани маҳдудиятҳое, ки кишоварзонро ба парвариши пахта водор мекунанд, инчунин ба ҳавасмандгардонии идоракунии самараноки захираҳои об ва ба таъмини ҳуқуқи моликият ба замин нигаронида шавад. 

 53. Дар љадвали 3 якчанд роҳи мутобиќшавии иқлим пешниҳод гардидааст, ки барои паст кардани осебпазирии љорї ва ояндаи соҳаи кишоварзӣ ба тағйирёбии иқлим ва тағйироти фавқулоддаи иқлим ва аз байн бурдани камбудиҳои мавҷуда ва талаботи мутобиқшавӣ кумак карда метавонад. Роњҳои мутобиқшавӣ барои бахши кишоварзӣ аз тарафи мушовирони лоиҳаи Кумаки техникӣ барои рушди имконият дар асоси машваратҳои зич бо аъзои Гурӯҳи машваратї оид ба стратегияи миллии мутобиқшавӣ таҳия шуданд.

§  4. Соҳаи нақлиёт
54. Шабакаи нақлиётии Тоҷикистон барои таҳвили молҳо, хизматрасонӣ ва одамон аҳамияти њалкунанда дошта, аз 500 км роҳи оҳан ва 1296,2 км роҳҳои нақлиётие, ки барои алоқаҳои нақлиётӣ дар ҳама фаслҳои сол муносиб мебошанд, иборат аст. Бо эътирофи таҳдидҳои марбут ба тағйирёбии иқлим ва ҳодисаҳои фавқулоддаи обу ҳаво Ҳукумати Ҷумҳурии Тоҷикистон баҳри ба ҳадди ақал овардани хавфи қатъшавии ҳаракати нақлиёт, 10 иншооти дастгирикунандаро таъсис дод. Ҷӯйҳо ва обпартоҳои паҳлуӣ барои ҳифзи инфрасохтори нақлиёт бар зидди селобҳо ва ярчҳои такроршаванда сохта мешаванд. Пулҳои селгузарро ба хотири кам кардани хисорот аз селҳо дар манотиқи моил ба вуқӯъ омадани селҳо сохта истодаанд. Нишебиҳо дар атрофи роҳҳои нақлиётӣ низ мунтазам тоза карда мешаванд ва хизматрасонии техникӣ расонида шуда истодааст.
55. Пешравии доимӣ ба тезонидани мутобиқшавии соҳа мусоидат мекунад ва осебпазирии умумиро ба тағйирёбии иқлим паст мегардонад. Бо вуҷуди ин, пешравӣ ба ҳадди кифоя буда наметавонад, то ин ки соҳаро пурра ба тағйирёбии иқлим ва ҳодисаҳои фавқулоддаи обу ҳаво, ки аз сабаби иқлим ба вуҷуд меоянд, устувор созанд. Қадами аввалин дар самти фароҳам овардани суботи зарурӣ, зарурати пурра дарк кардани хавфҳо ва осебпазириҳои иқлимӣ мебошанд, ки бо онҳо соҳаи нақлиёт дучор мешаванд.

56. Ҷадвали 4  он роњҳои мутобиқшавиро пешниҳод мекунад, ки хавфҳо ва осебпазирии соҳаи нақлиётро ба тағйирёбии иқлим ва ҳодисаҳои фавқулоддаи обу ҳаво кам мекунанд ва дорои қобилияти бартараф намудани камбудиҳо ва талаботи мавҷуда дар самти мутобиқшавии соҳа мебошанд. Ин роњҳои мутобиқшавӣ аз ҷониби мушовирони лоиҳаи Кӯмаки техникӣ барои рушди имконият дар машварати зич бо аъзои Гурӯҳи машваратии оид ба стратегияи миллии мутобиқшавӣ таҳия карда шуданд. 
§  5. Соҳаи тандурустӣ
57. Тағйирёбии иқлим метавонад ба саломатии инсон тавассути таъсири номусоид ба нишондиҳандаҳои саломатии иҷтимоӣ ва экологӣ: ҳавои тоза, оби тозаи ошомиданӣ, ғизои кофӣ ва манзили бехавф таъсири манфӣ бирасонад. Ҳатто агар тамоми аҳолӣ аз таъсироти тағйирёбии иқлим зарар ёфта бошад, баъзе аз онҳо таъсиротро аз дигарон бештар эҳсос хоҳанд кард. Масалан, кӯдакон, пиронсолон ва мардуме, ки қаблан мушкилиҳои саломатӣ доштанд ва дар ин робита онҳо камҳаракат мебошанд, ба оқибатҳои вобаста бо саломатӣ дуру дароз гирифтор хоҳанд шуд. Маълумот ба таври равшан нишон медиҳад, ки баланд шудани сатҳи фавт байни гурӯҳҳои осебпазир (кӯдакон, пиронсолон) аз натиҷаи таъсири мавҷҳои гармӣ мебошад. Дар солҳои 2000-2001 афзоиши босуръати ҳарорати ҳаво ва хушкии дарозмуддат дар кишвар боиси зиёд шудани шумораи фавтидагон гардид. Афзоиши сатҳи фавт ба ҳисоби миёна дар солҳои 2001, 2002 ва 2003 ба 2500 нафар расид. Тағйирёбии иқлим, эҳтимолан ба зиёд шудани ҳолатҳои бемории вараҷа дар кишвар мегардад, зеро ҳудудҳои имконпазири паҳншавии бемории вараҷа дар кишвар эҳтимол васеъ хоҳад гашт.
58. Вобаста ба соҳаи тандурустӣ дар Тоҷикистон барои  вокуниши самаранок ба таъсироти афзоишёфтаистодаи тағйирёбии иқлим, камбудиҳои мавҷударо бартараф намудан зарур аст. Камбудиҳо дар сатҳи системавӣ, ташкилотӣ ва инфиродӣ (љадвали 5) дар якҷоягӣ, дар самти тағйирдиҳии зуҳурот аз мубориза бо таъсиротҳои тағйирёбии иқлим, ба самти идоракунии пешгирикунандаи хавфҳои иқлим монеаи назаррасро месозанд. Камбудиҳои ҷойдошта ба татбиќи нодурусти чорабиниҳои мутобиқшавӣ ба тағйирёбии иқлим дар ҷараёнҳои банақшагирӣ, тарҳрезӣ ва идоракунӣ дар соҳаи тандурустӣ расонид.
§  6. Маориф
59. Тағйирёбии иқлим ба соҳаи маориф мустақим ва ғайримустақим таъсир мерасонад. Харобшавии инфрасохтори маориф – намунаи таъсироти мустақим мебошад. Вайрон шудани мактабҳо ва инфрасохтори ба онҳо таалуқдошта метавонад боиси ба дарсҳо нарафтани кӯдакон ё тарк кардани онњо гарданд. Кӯдакон низ љињати кумакрасонї ба оилаҳои худ ба дарсҳо нарафта ё мактабро тарк карда метавонанд то ин ки оилаҳои онњо пас аз ҳодисаҳои фавқулоддаи иқлим ба худ оянд. Таъсироти ѓайримустаќим дар њолати паст гаштани сатњи донишандўзї ва самарабахши умумии фаъолияти системаи маориф ба амал хоњад омад. Кам шудани об ва ҳезум дар давраи пас аз баамалоии ҳодисаҳои фавқулоддаи боду ҳаво сабаби он гашта метавонанд, ки кӯдакон, алалхусус духтарон, вақти зиёдро барои ҷамъоварӣ кардани ин маводи захира сарф мекунанд. Дар давраи пас аз ба вуҷуд омадани ҳодисаҳои фавқулоддаи обу ҳаво, духтарон инчунин ба беморон ва калонсолони оилаи худ нигоҳубин мекунанд. Ҷудо кардани вақти бештари худ барои ҷамъоварии об ва парастории беморон, инчунин маънои онро дорад, ки ба духтарон барои таҳсил кардан вақти камтар мемонад. Маълумотнокии пасттар дастрасии духтаронро ба тандурустӣ, иттилоот ё системаҳои пешгирии барвақт кам месозад ва вақте ки онҳо ба воя мерасанд, дастрасии кам ба бозори меҳнат ва имкониятҳояшон мањдуд мешавад.

60. Сатҳи маълумотнокии паст дар байни духтарон љињати осебпазирии ҷомеа ба тағйирёбии иқлим таъсири манфии давомнок мерасонад. Ҳар чи қадар мардуми бештар дар ҷомеа бо дастрасии маҳдуд ба системаи хабардоркунии барвақтӣ ва имкониятҳои маҳдуд дар бозори меҳнат мављуд  бошад, ҳамон қадар имконоти омодагии хуб доштани ҷомеа љињати идора кардани хавфҳо ва оқибатҳои иқлим кам аст. Дастрасӣ ба системаи огоҳкунии пешакӣ ба ҷамоатҳо имкон медиҳад, ки ба ҳодисаҳои фавқулодда омода шаванд. Имкониятҳои васеътар дар бозори меҳнат ба мардуми осебпазир имкон медиҳад, ки манбаъҳои даромади худро гуногун кунад. Гуногунсозии роҳу намуна ва стратегияҳои таъмини воситаҳои зиндагӣ ба тањкими ќобилияти мутобиқшавӣ ва паст кардани осебпазирӣ имконият медиҳад. 
61. Набудани дониш ва маълумот доир ба масъалањои тағйирёбии иқлим боиси нигаронӣ мебошад, зеро, агар аҳолӣ надонад, ки дар зери хатар вуҷуд дорад, онҳо боз ҳам бештар ба хатар гирифтор мешаванд, чунки ягон чорањои таъсирбахшро барои паст кардани хавфҳо ва талафот пеш намегиранд. Маълумотнокӣ ва баланд бардоштани воқифнокӣ нақши назаррасро дар тањкими имконоти мутобиқшавии ҷамоатҳо ба тағйирёбии иқлим мебозад, зеро он имкон медиҳад, ки одамон нақшаи пешгирикунандаро барои коҳиш додани хавфҳои иқлим ва мутобиқшавӣ ба онҳо тартиб дода тавонанд. Дар Тоҷикистон барои баланд бардоштани сатҳи воқифнокӣ оид ба тағйирёбии иқлим ҳоло бисёр корҳо бояд анҷом дода шаванд, тавассути барномаҳои таълимӣ ва тренингҳо. Барномаи таълимӣ оид ба мубориза бо тағйирёбии иқлим бояд ба барномаи таълимии мактабҳо дар ҳама сатҳҳо бо мақсади таъмин намудани таълими самаранок ва дарки сабабу таъсирот ва чорабиниҳои эҳтимолии вокуниш ба хатарҳо ва таъсироти тағйирёбии иқлим ҷорӣ шавад. 
§  7. Гендер
62. Тағйирёбии иқлим ба ҳама таъсир мерасонад, лекин ин маънои онро надорад, ки ҳама осебпазири баробар доранд. Баъзе гурӯҳҳои аҳолӣ аз дигарон бештар осебпазир ҳастанд. Масалан, аз нуқтаи назари гендерӣ таъсироти тағйирёбии иқлим ва қобилияти мутобиқшавӣ беасар намемонанд. Вобаста ба маҳалли воқеии ҷойгиршавӣ ва вазъи иҷтимоӣ, шахсони алоҳида ва гурӯҳҳои муайян, дар мубориза бо тағйирёбии иқлим ва ҳодисаҳои фавқулоддаи обу ҳаво имкониятҳои гуногун доранд. Мисол, дар муқоиса бо мардон, заноне, ки дар заминҳои кишовазї кор мекунанд ва ба масофаҳои дур барои кашонидани об ва ҳезум мераванд, ба бемориҳои сирояткунанда ва зарбаи гармӣ бештар гирифтор мебошанд. Бинобар мавқеи онҳо дар ҷомеа, занон, кӯдакон ва пиронсолон, бо эҳтимоли зиёд ба ҳодисаҳои фавқулодда ба монанди обхезӣ, ярч ва селҳо дучор мегарданд. 

§  8. Муҳоҷират
63. Айни замон фаъолнокии бештар дар ќисмати санадњои меъёрии њуќуќї ва тањќиќотї дар соњаи муњољирати Тоҷикистон нисбатан дар атрофи муњољирати мењнатии беруна дида мешавад. Тањќиќоти бешумор исбот намуд, ки сабабњои муњољират омилњо ва натиљањои иќтисодї ва иљтимоию экологї мебошанд. Баъзе далелњо нишон медињанд, ки дар баъзе минтақаҳои мушаххаси кишвар мушкилиҳои экологӣ ба сатҳи баланди муҳоҷират мусоидат мекунанд, ки ин вазъ истилоҳи "муҳоҷирони экологӣ"-ро ба вуҷуд меорад. Муњољирати мењнатї одамоне мебошанд, ки дар минтақаҳои аз ҷиҳати экологӣ хатарнок зиндагӣ мекунанд ва бояд бо мақсади пешгирии фавти одамон аз офатҳои табиӣ аз рӯи нақша кӯчонида шаванд. Сабаби кӯчидан дар он мебошад, ки одамон дар минтақаҳои ба ярч, тарма, сел ва дигар офатҳои табиӣ гирифторшаванда зиндагӣ мекунанд, ки ба ҳаёти онҳо хатарҳоро таҳдид месозанд. 

Дар давраи аз соли 2000 то соли 2015 дар Ҷумҳурии Тоҷикистон аз минтақаҳои аз ҷиҳати экологӣ хатарнок 8293 оила, ки беш аз 50000 нафарро ташкил медиҳад, ба ҷойҳои бехатар кӯчонда шуданд.

· таназзули муҳити зист њарчи бештар ба муҳоҷират кардани аҳолии Тоҷикистон таъсир мерасонад. Гарчанде ки стратегияи асосии муҳоҷират нигоњ дошта шуда, дар он масъалаҳои муҳоҷирати меҳнатии муваққатӣ ва сатҳи баланди иштироки занону кӯдакон дар соҳаи кишоварзии мамлакат фаро гирифта мешаванд, аммо омилҳои экологӣ тадриҷан вазъро тағйир медиҳанд;

· интихоби намуди муҳоҷират аз миқёси вайроншавию талафоти бардошта ҳангоми офатҳои табиӣ, эҳтимолияти такроршавӣ, аз даст додани воситаҳои зиндагӣ, ҳаҷми кумак, сатҳи камбизоатӣ, интиқолҳо, имкониятҳои имконпазир дар ҷойҳои барои сафар кардан ба ҳадаф гирифта шуда вобаста мебошад;

· дар минтақаҳое, ки ба таназзули муҳити зист дучор мешаванд, сатҳи муҳоҷират баланд мебошад. Лекин ҳангоми гирифтор шудан ба камбизоатии ниҳоӣ, масалан, дар натиҷаи офатҳои табиӣ, хољагињои оилавї барои муҳоҷират кардан маблағи аввалия надоранд ва дар ин ҳолат муҳоҷирати дохилӣ ё даромадҳои тасодуфиро интихоб мекунанд. 

Аз ин рӯ, дар нуқтаҳои аҳолинишини аз офатҳои табиӣ сахт зарардида, нисбат ба деҳоте, ки офатҳо таъсир нарасонидаанд сатҳи муҳоҷирати беруна пасттар ва муҳоҷирати дохилӣ баландтар мебошад.

64. Дар натиҷаи тағйирёбии иқлим (масалан, ногаҳон ва зуд обшавии пиряхҳо), хатари обхезӣ, селҳо ва тармаҳо зиёд мешаванд, зеро онҳо бе ин ҳам мунтазам дар моҳҳои баҳор дар вақти обшавии барфҳо рух медиҳанд. 

Хушксолӣ, обхезиҳо ва ҳодисаҳои фавқулоддаи обу ҳаво тавассути шиддат ёфтани масъалаи камбизоатӣ (вайроншавии зироатҳо ва маҳрум шудан аз даромад), равандҳои муҳоҷиратро боз ҳам бештар фаъол мекунанд ва аҳолӣ маҷбур мешавад, ки барои ҷустуҷӯи кор аз ҷо ба ҷое бикӯчад.

Тағйирёбии иқлим ҳам муҳоҷирати дохилӣ ва ҳам берунаро зиёдтар карда метавонад:

· аз даст додан ё кам шудани даромадҳо омилҳои муҳоҷирати мењнатии беруна мегарданд. Дар айни замон муҳоҷирати меҳнатии беруна яке аз омилҳои асосии рушди ҷумҳурӣ мебошад. Интиқоли маблағҳо қисми муҳими манбаи даромадҳои бештари хољагиҳои оилавї мебошанд. Бинобар ҳолатҳои фавқулодда, ҷараёни муҳоҷират ба Россия эҳтимол шиддат меёбад.
· нисбатан зиёд кӯчидани аҳолӣ эҳтимол бештар хоҳад шуд, зеро дар натиҷаи тағйирёбии иқлим мардум маҷбур мешавад, ки минтақаҳои зери об монда, хушк ва корношоямро тарк бикунад. Дар натиҷа муҳоҷират мушкилоти ҷиддиро эҷод карда метавонад, ки ба саломатӣ бевосита яъне бо сабабҳои гуногуни вобаста бо раванди муҳоҷират ва бавосита дар натиҷаи пайдо шудани нооромии эҳтимолӣ, ки ҳангоми кӯчидани идоранашавандаи одамон ба вуқӯъ омада метавонад, таъсир мерасонад.
· сабабҳои муҳоҷират кардани одамон хусусияти маљмўї доранд, ки пешгӯӣ кардани чи гуна тағйирёбии иқлим дар оянда ба муҳоҷират таъсир расонида метавонад мушкил аст. Дар баробари ин, тағйирёбии иқлим эҳтимол омили муҳими ҳаракатоваранда шуда, равандҳои муҳоҷиратро дар оянда эҷод мекунад.
65. Барои андешидани чораҳо оид ба кӯчидани аҳоли марбут ба омилҳои экологӣ, тањияи сиёсати миллӣ зарур мебошад. Дар барномаҳои мутобиқшавии миллии амалҳо ҳанӯз масоили муҳоҷират дохил нашудааст ва дар стратегияҳои миллӣ дар соҳаи идоракунии муҳоҷират бошад, ҳанӯз масъалаҳои марбут ба омилҳои муҳити зист ва тағйирёбии иқлим фарогир нашудаанд.
§  9. Гурӯҳҳои осебпазири аҳолӣ
66. Осебпазирӣ ба тағйирёбии иқлим ва ҳодисаҳои фавқулоддаи обу ҳаво, ки дар натиљаи таѓйирёбии иќлим баамаломада аз ҷиҳати иҷтимоӣ фарқ мекунанд. Масалан, одамони камбизоат ва пиронсолон, мардуми тањҷоӣ ва кӯдакон аз тағйирёбии иқлим ва ҳодисаҳои фавқулоддаи обу ҳаво аз сабаби гуногунии мавқеи онҳо дар ҷомеа ва дастрасии гуногун ба неъматҳо ва ҳуқуқ таъсири номутаносиб мегиранд. Зарурати паст кардани сатњи осебпазирӣ инчунин дар он аст, ки вазъи имрўзаи осебпазирии ин гурӯҳҳо, ба қобилияти онҳо љињати самаранок муқовимат кардан ба оқибатҳои тағйирёбии иқлим таъсири мутаносиб дорад. Муайян намудани камбудиҳо ва эҳтиёҷоте, ки қобилияти ин гурӯҳҳоро барои муборизаи самаранок бо хавфҳо ва таъсири афзоишёбандаи иқлим ва инчунин амалисозии фаъолиятҳои мақсаднок баҳри таҳкими устувории иқлим суст мегардонанд, дар таҳия кардани стратегияҳои самараноки мутобиқшавӣ аҳамияти хеле муҳим доранд. 
§ 10. Муҳити зист
67. Кумитаи ҳифзи муҳити зист (КҲМЗ) фаъолиятро дар соҳаи муҳити зист ҳамоҳангсозӣ мекунад. Кумитаи мазкур истифодаи захираҳои табиӣ, ҳифзи замин ва лоиҳаҳову барномаҳои дигарро дар соҳаи муҳити зист ва захираҳои табиӣ  амалӣ месозад, назорат мебарад ва баҳогузорӣ мекунад. Инчунин лоиҳаҳо ва барномаҳоро дар соҳаи тағйирёбии иқлим назорат менамояд. Сарфи назар аз он, ки лоиҳаҳо ва барномаҳои гуногун дар соҳаи мутобиқшавӣ татбиқ гашта истодаанд, бо вуҷуди ин, ҷиҳати пайвастани масъалаҳои идоракунии экосистема ва гуногунии биологӣ дар фаъолиятҳои банақшагирии рушд ва чорабиниҳои бахши истеҳсолӣ саъйю талошҳо лозим аст. Мақсад дар он мебошад, ки гуногунии биологӣ нигоҳ дошта шавад ва хизматрасониҳои экосистемавие, ки ба некӯаҳволии инсон мусоидат мекунанд, дастгирӣ карда шаванд. Дар љадвали 9 якчанд камбудиҳо дар сатҳи системавӣ, институтсионалӣ ва инфиродӣ номбар шудаанд, ки бояд бартараф карда шаванд, то ин ки дар соҳаи мазкур хавфҳои ҳозираю оянда ва таъсироти тағйирёбии иқлим паст карда шавад.
68. Дар љадвали 10 якчанд роњу намунаҳои мутобиқшавӣ ба тағйирёбии иқлим номбар шудаанд, ки барои паст кардани осебпазирии ин бахшҳои байнисоҳавӣ ба тағйирёбии иқлим ва ҳодисаҳои фавқулоддаи обу ҳаво кумак медиҳанд ва љињати аз байн бурдани монеа ва талаботи љойдошта дар ин соҳаи фаъолият мусоидат карда метавонанд. Вариантҳои мутобиқшавӣ аз ҷониби мушовирони лоиҳаи Кумаки техникӣ барои рушди имконот дар машварат бо аъзои Гурӯҳи машваратии оид ба Стратегияи миллии мутобиқшавӣ тартиб дода шуданд. 
БОБИ 3. ЛОИҲАҲОИ АФЗАЛИЯТНОК БАРОИ МУТОБИҚШАВӢ
 БА ТАҒЙИРЁБИИ ИҚЛИМ
69. Мақсади СММТИ љалби Ҳукумат ва шарикони рушд ба сармоягузориҳо мебошад, ки осебпазирии Тоҷикистонро ба тағйирёбии иқлим ва чорабиниҳои фавқулоддаи иқлимӣ паст мекунад ва имконоти мутобиқшавии аҳолии Тоҷикистонро меафзояд. Дар СММТИ намунаҳои мутобиқшавӣ ба тағйирёбии иқлим ва лоиҳаҳои сармоягузорӣ пешниҳод шудаанд, ки ба иқлим таъсири мусбӣ мерасонанд. Стратегия се мақсад дорад: 

· паст кардани осебпазирии соҳаҳои афзалиятнок, бахшҳои байнисоҳавӣ ва гурӯҳҳои аҳолии аз ҳама бештар осебпазир ба тағйирёбии иқлим ва ҳодисаҳои фавқулоддаи обу ҳаво; 

· муайян намудани афзалиятҳо ҷиҳати сармоягузориҳо барои мутобиқшавӣ ба тағйирёбии иқлим, ки аз ҳисоби нақшаҳои сармоягузории соҳавӣ ва буҷети давлатӣ, сармоягузории бахши хусусӣ, шарикони бисёрҷониба ва дуҷонибаи рушд маблағгузорӣ шуда метавонанд;

· таҳиясозии лоиҳаҳо, татбиқ, мониторинг, арзёбӣ кардани идоракунии хавфҳои иқлимӣ, инчунин амалигардонии чорабиниҳои мутобиқшавие, ки барои коҳиш додани осебпазирии ҳозира ва ояндаи тағйирёбии иқлим ва ҳодисаҳои фавқулоддаи обу ҳаво лозим мебошанд. 

70. СММТИ вариантҳои стратегии таъсирбахши мутобиқшавӣ ва лоиҳаҳои сармоягузориро фаро мегирад, ки бояд дар амал татбиқ карда шаванд, то ин ки Тоҷикистон устувориро мустаҳкам ва осебпазирии системаҳои табиӣ ва иҷтимоиро ба тағйирёбии иқлим паст кунад. Ҷиҳати мақсадҳои амалигардонӣ, СММТИ инњоро дар бар мегирад: (а) стратегияи татбиқ (амалигардонӣ), (б) таҳлили имкониятҳои маблағгузорӣ барои дастгирии татбиқи намунаҳои мутобиқшавӣ ва (в) стратегияҳо барои гузаронидани мониторинги ҷараёни иҷро ва арзёбии самаранокии фаъолиятҳо дар соҳаи тағйирёбии иқлим. Ба воситаи муайян кардани афзалиятнокии хавфҳо, таъсирот, инчунин намунаҳои мутобиқшавӣ ва чорабиниҳо, СММТИ роҳи боэътимодро барои идоракунии хавфҳои иқлим ва бунёди устуворӣ барои Тоҷикистон таҳия кард.

§ 1.Рӯйхати лоиҳаҳои барои шомил намудан ба СММТИ роњ дода шудаанд
71. Барои интихоби лоиҳаҳо меъёрҳои зерин ба назар   гирифта шуданд:

· наљотдињии њаёти инсон, саломатӣ ва манбаъҳои воситаҳои зиндагонї;

· њифзи муҳити зист (замин, ҷангал, об);

· њифзи инфрасохтори ҳаётан муҳим (тавлиди нерӯи барқи обӣ, системаи алоқа, саноат, иншооти фарҳангӣ ва сайёњї);
· рушди устувор, ҳамкорӣ бо созишномаҳои экологии бисёрҷанба.

72. Лоиҳаҳои пешниҳодшуда аз рӯи нишондиҳандаҳои зерин арзёбӣ шуда метавонанд:

· наҷот додани ҳаёти инсон, саломатӣ ва манбаъҳои воситаҳои зиндагонӣ;
· ҳифзи муҳити зист;
· ҳифзи инфрасохтори зарурӣ;
· ташкил кардани фазои ҳамкорӣ барои иҷроиши Созишномаҳои экологии бисёрҷанба барои рушди устувор. 

Дар љадвали 11 рӯйхати ибтидоии лоиҳаҳои пешниҳодшуда аз рӯи соҳаҳо ва баҳоҳои онҳо пешкаш шудаанд.
§ 2.Ҳиссаи хароҷоти мутобиқшавӣ ба тағйирёбии иқлим дар

 лоиҳаҳои пешниҳодшуда

73. Аз рӯи рӯйхати ибтидоии лоиҳаҳои соҳавӣ, скрининги (таҳқиқи) иловагӣ баргузор гардид, ки он бо ҳамаи тарафҳои манфиатдор, вазорату идораҳои давлатӣ мувофиқа карда шуд. Интихоби ниҳоии лоиҳаҳо, ҳам аз рӯи секторҳо ва ҳам бахшҳои байнисоҳавӣ, дар поён дар љадвали 19 нишон дода шудааст. Лоиҳаҳо сметаи молиявии хароҷоти (ғайрииқтисодӣ) лоиҳаҳоро ва ҳиссаҳои хароҷот ва тақсимоти онҳоро байни фаъолиятҳои рушд ва мутобиқшавӣ ба тағйирёбии иқлим дар бар мегиранд. Барои ҳар як соҳа, афзалияти ҳар як лоиҳаи он, пас аз ҷамъи меъёрҳои баҳогузорӣ дар тарафи чап оварда шудаанд. Ҳамаи 33 лоиҳаҳое, ки барои дохил намудан ба СММТИ пешниҳод шуданд, аз рӯи мавқеи ҷуғрофӣ гуногун буда, фаъолияташон дар сатҳи миллӣ, минтақавӣ, ноҳиявӣ ва маҳаллӣ паҳн мегардад. Онҳо 10 бахши мухталифи техникӣ ва махсусгардонидашударо фаро мегиранд ва сатҳҳои гуногуни тафсилоти муфидро доранд. Барои ҳамаи лоиҳаҳо баргузор намудани як намуд сатҳи таҳлили иқтисодӣ ғайриимкон буд.
74. Таҳлили физояндаи (зина ба зина) лоиҳаҳо барои лоиҳаҳои интихобшуда татбиқ шуда буд ва ба он равона шуда буд, ки чи тавр фаъолият оид ба мутобиқшавӣ, фоидаи калонро барои пӯшонидани хароҷоти худ истеҳсол карда метавонад. Услуби қабули қарорҳо барои муайян намудани фарқияти арзиши воқеии байни алтернативаҳо истифода шуда аст. Ин услуб барои муайян намудани он ки то кадом андоза лоиҳаи сармоягузорӣ дар самти мутобиқшавӣ фоидаи кофӣ барои пӯшонидани хароҷоти худ оварда метавонад, гузаронида шуда буд. Барои 15 лоиҳа миқдоран муайян кардани хароҷоти иловагӣ ва манфиатҳо барои коэффисиенти таносуби хароҷоту манфиатҳо, инчунин сатҳи даромаднокии дохилии иқтисодӣ барои қисмати (компоненти) лоиҳаи мутобиқшавӣ ба иқлим имконпазир буд. Манфиатҳои лоиҳа дар асоси арзиши таъсиротҳои иқлим, ки лоиҳа пешгирӣ ё кам мекунад, ҳисоб карда шудаанд. Афзалиятҳо барои мавқеъ, фарогирӣ ва мӯҳлатҳои мушаххаси амалигардонии лоиҳа ҳисоб карда шуданд. Вақте ки асосноккунии техникию иқтисодии лоиҳа тартиб дода шуд, кӯшишҳои минбаъда пайгирӣ нашудаанд. Масалан агар фоида аз картошка обёрии ба иқлим мутобиқшударо пурра пӯшонад, он гоҳ зироатҳои иловагӣ барои  ҳисоби маблағи умумии фоида мавриди таҳлил қарор нагирифта буданд. Чунин муносибати “кўњнапарастона” набояд натиҷаи ниҳоии лоиҳаро инъикос намояд, пас аз он, ки маълумоти иловагӣ ҷамъоварӣ мешавад. Тасмим гирифта шуд, дар он ҷое, ки норасоии маълумот вуҷуд дорад, маълумоти тахминӣ ба ҳадди ақал оварда шавад.
75. Дар ҳамаи ҳолатҳо ба таври муфассал ҷиҳатҳои зерин муайян ва таҳлил карда шуданд: (а) иртиботи лоиҳа оид ба мутобиқшавӣ ба тағйирёбии иқлим; (б) талафот ва таъсироте, ки дар акси ҳол пайдо шуда метавонанд; (в) манфиатҳое, ки дар натиҷаи фаолияти мутобиқшавӣ ҳосил мешаванд. Дар он ҷое, ки норасоии вақт ва маълумот барои гузаронидани таҳлили миқдории манфиатҳо аз мутобиқшавӣ ба тағйирёбии иқлим вуҷуд дошт, таҳлил бо меъёрҳои гуногун татбиқ карда шуд. Дар натиҷа:

· 33 лоиҳа аз рӯи баҳогузории меъёрҳои гуногун арзёбӣ шуданд;
· 13 лоиҳа таҳлили хароҷоту даромадҳо ва меъёри дохилии иқтисодии хароҷотбарориро доранд;

· 2-то лоиҳа аз рӯи хароҷоти иқтисодии миёнаи иловагӣ арзёбӣ гардиданд.
76. Азбаски сатҳи тафсилот ва тавсифи лоиҳаҳо хеле фарқ мекарданд, таҳлили иқтисодӣ набояд барои муқоисаи асоснокии як лоиҳа нисбати дигар лоиҳа истифода бурда шавад. Дар баъзе аз тавсифҳои лоиҳаҳо дар бораи чорабиниҳои мутобиқшавӣ ё дар бораи арзиши онҳо ҳамчун қисми лоиҳаҳои калонтари рушд маълумоти муфассал дода шуда аст. Инчунин дар бораи шароитҳои асосӣ ва фоидаҳо ё дар бораи навъҳои баҳрабарандагон маълумоти муфассал ба ҳадди кофӣ нест.
77. Лоиҳаҳои интихобшудаи соҳаҳои афзалиятнок бо лоиҳаҳои дигар соҳаҳо муқоиса карда нашудаанд, чунки ҳар як соҳа нисбати мақсадҳои миллӣ муҳим дониста шуд. Ин маънои онро дорад, ки таҳлил ва гурўњбандӣ байнисоҳавӣ набуданд. Барои гузаронидани таҳлил барои ҳар як бахш, мушовирони БПМТИ ва лоиҳаи Кумаки техникӣ барои рушди имконот қадамҳои зеринро иқдом карданд, ки баъдан аз ҷониби гурӯҳҳои кории мавзӯӣ баррасӣ карда шуданд:
· ошкор намудани ҳамаи хавфҳои эҳтимолии иқлим дар Тоҷикистон аз рӯи соҳаҳо;

· баҳогузории хавфҳои эҳтимолӣ барои ҳар як соҳа аз рӯи аҳамиятнокї;

· муайян намудани тамоми таъсироту хисороти вобаста ба иқлим ва аз рӯи соҳаҳо;

· гурўњбандии таъсироту  хисороти иловагї барои ҳар як соҳа аз рӯи аҳамиятнокї;

· муайян намудани ҳамаи вариантҳои мутобиқшавӣ ва чораҳои паст ё бартарафкунандаи таъсироту хисорот;

· арзёбии моддии талафу хисороти иловагӣ барои ҳар як таъсирот аз рӯи соҳаҳо;

· баҳогузории арзиши ҳар як воҳиди ченак (замин, зироатҳо ва ғайра) барои ҳар як намуди талафот; 

· тавсифоти хаттӣ ва афзоиши пешгӯишавандаи иқтисодӣ ё талафот вобаста аз намуди таъсирот ва хисорот аз рӯи макони мушаххаси лоиҳа, инчунин вобаста ба чорабиниҳои иқлимӣ, аз соли 2015 то соли 2030, бо дар назар доштани афзоиш дар давоми панҷ сол барои ҳар як лоиҳаи пешниҳодшудаи соҳа.

БОБИ 4. СТРАТЕГИЯИ ТАТБИҚ
78. СММТИ заминаро барои фаъолиятҳои мутобиқшавӣ бо мақсади роҳнамоӣ кардани Тоҷикистон ба самти рушд ки аз истифодаи гази карбони ба иқлими оянда  тобовар вобастагї дорад, муаррифї мекунад. Мутобиқшавӣ ба тағйирёбии иқлим, фаъолияти мувофиќашударо аз ҷониби бисёр гурӯҳҳои ҷомеаи Тоҷикистон талаб мекунад, аз ҷумла сиёсатмадорон ва роҳбарони муассисаҳои давлатӣ, ташкилотҳои ғайридавлатӣ, ходимони илм, муассисаҳои илмӣ ва бахши хусусӣ, инчунин ҷамоат ва хонаводагиҳое, ки ҳангоми таъсироти тағйирёбии иқлим дар сафи аввалбуда осеб мегиранд.

79. Дар раванди машварат рӯйхати ташкилотҳои миллӣ, минтақавӣ ва маҳаллӣ барои ҳамоҳангсозӣ ва сафарбар кардани саъю кӯшишҳои ҷонибҳои манфиатдор дар атрофи чораҳои афзалиятноки мутобиқшавӣ ба тағйирёбии иқлим ва татбиқи СММТИ тартиб дода шуд. Рӯйхат инњоро дар бар мегирад:

Сатҳи миллї:

· Кумитаи ҳифзи муҳити зист;
· Кумитаи ҳолатҳои фавқулодда ва мудофиаи гражданӣ;

· Вазорати энергетика ва захираҳои об;
· Агентии обуҳавошиносӣ;
· Академияи илмҳо;

· Агентии беҳдошти замин ва обёрӣ; 
· Саридораи геология; 

· Вазорати кишоварзӣ; 
· Вазорати нақлиёт;
· КВД "Хољагии манзилию коммуналӣ"; 
· ШСХК "Барқи Тоҷик"; 

· Вазорати маориф ва илм;

· Вазорати тандурустӣ ва ҳифзи иҷтимоии аҳолӣ;
· Кумитаи кор бо занон ва оила; 

· Вазорати рушди иқтисод ва савдо;
· Вазорати молия;

· Кумитаи давлатии сармогузорӣ ва идораи амволи давлатӣ;
· Вазорати меҳнат, муҳоҷират ва шуғли аҳолӣ.
Сатҳи минтақавӣ:
маќомоти мањаллии њокимияти давлатї;
муассисаҳои вилоятӣ ва ноҳиявие, ки бо муҳити зист сару кор доранд;

муассисањои вилоятӣ ва ноҳиявие, ки доир ба обёрӣ ва беҳдошти замин кор мекунанд;
муассисањои вилоятӣ ва ноҳиявӣ доир ба ҳолатҳои фавқулодда ва мудофиаи гражданӣ;
· воњидњои ШСХК "Барқи Тоҷик".
Сатҳи маҳаллӣ:

· мақомоти худидоракунии маҳаллӣ;

· ташкилотҳои маҳаллии ҷамъиятӣ;

· тиҷорати хусусӣ, ассотсиатсияҳои истифодабарандагони об, хоҷагиҳои деҳқонӣ (фермерӣ);

80 Бо дар назар доштани механизми ҳамоҳангсозии мавҷудаи мутобиқшавӣ ба тағйирёбии иқлим дар кишвар, КҲМЗ ва Агентии обуҳавошиносӣ бо ҷараёни татбиқшавии СММТИ роҳбарӣ хоҳанд кард. Агентии обуҳавошиносӣ оид ба хавфҳо бояд ба КҲМЗ машваратҳои техникиро ба таъсиротҳои иқлим таъмин намояд, дар ҳоле, ки КҲМЗ бояд: (1) ҳамчун маркази ҳамоҳангсозӣ доир ба мавзӯъҳову масъалаҳои тағйирёбии иқлим фаъолият кунад, (2) барои таъмин намудани маслиҳатҳои барномавӣ ва стратегӣ ба Ҳукумати Ҷумҳурии Тоҷикистон оид ба татбиқи лоиҳаҳои инвеститсионӣ ва (3) таъмин намудани ҷоришавии масъалаҳои тағйирёбии иқлим ба раванди умумии банақшагирии миллӣ тавассути мувофиқа бо вазорату идораҳои дахлдор ва мақомотҳои давлатӣ. Татбиқи вариантҳои мушаххаси мутобиқшавӣ ва лоиҳаҳои сармоягузориро вазорату идораҳои дахлдор, инчунин мақомоти мањаллии ҳокимияти давлатї, мутобиқи вазифаҳо ва масъулиятҳои онҳо дар асоси ваколатҳои давлатиашон дар соҳаи ҳифзи муҳити зист ва иқлим иҷро хоҳанд кард. 

81. Дар бобати қоидаҳои ҳисоботӣ, СММТИ ба системаи ҳисоботии давлатии таъсис ёфта такя хоҳад кард. Тибќи тартиби муќарраргардида СММИТ ҳар 10 сол бо сабаби тағйирот дар самтҳои зерин бояд аз нав карда шавад: а) хавфҳо, таъсироти иқлим, фаъолияти мутобиқшавӣ, (б) сохтори давлатӣ ва афзалиятҳои соҳавӣ ва (в) афзалиятҳои рушд. 

Бо мақсади дастгирии татбиқи СММТИ ва рушди умумӣ, Њукумати Љумњурии Тољикистон бояд:

· мутахассисони салоҳиятдорро дар соҳаи тағйирёбии иқлим ҷалб кунад ва нигоҳ дорад;

· њамкориҳоро байни самтҳои гуногуни сиёсат ва барномаҳо дар соҳаи тағйирёбии иқлим мушахас намояд ва ташкил кунад;

· масъалаҳои тағйирёбии иқлимро дар ҷараёни банақшагирии муҳити зист ва барномаҳои маҳаллӣ ҷорӣ созад;

· њамоҳангсозиро байни вазоратҳое, ки дар татбиқи лоиҳаҳо ва барномаҳои паст кардани хавфи офатҳои табиӣ ва мутобиқшавӣ ба тағйирёбии иқлим, фаъолият мекунанд амалӣ созад;

· ба вазорату идораҳое, ки дар соҳаи паст ва идора кардани хавфҳои вобаста ба иқлим манфиатдор ҳастанд ё фаъолият мекунанд дастгирии заруриро таъмин намояд; 

· баланд бардоштани воқифнокӣ дар бораи тағйирёбии иқлим дар байни муассисаҳои минтақавӣ;

· омӯхтани робитаҳои мутақобилаи байни барномаҳое, ки оид ба паст ва/ё идора кардани хавфҳои иқлим равона шудаанд; 

· гузарондани омӯзишҳо оид ба ҷорӣ намудани масъалаҳои тағйирёбии иқлим дар мақомотҳои вилоятӣ ва маҳаллӣ; 

· фондҳои вилоятӣ/маҳаллӣ барои мутобиқшавӣ таъсис диҳад; 

· хавфҳои иқлим ва имкониятҳои банақшагирии мутобиқшавиро арзёбӣ кунад; 

· мақомоти мањаллии ҳокимияти давлатиро, ҳам бо маблағгузорӣ ва ҳам бо кумаки техникӣ дар амалигардонии лоиҳа ва/ё барномаи оид ба мубориза бар зидди тағйирёбии иқлим дастгирӣ намояд.

82. Татбиқи стратегия инчунин ба қадре аз дастгирии молиявии бонкҳои бисёрҷонибаи рушд вобастагӣ хоҳад дошт. Баъзе сармоягузории дохилӣ аз ҳисоби буҷети давлат, соҳаҳои хусусӣ ва инчунин саҳмгузориҳои инфиродӣ саҳми худро гузошта метавонад, аммо барои татбиқи самараноки СММТИ дастгирии беруна аз тарафи донорон зарур аст. Сарфи назар аз он, ки арзиши воқеии татбиқшавии СММТИ муайян нашудааст, омили асосии муайянкунанда дар арзёбии арзиши таҳкимдиҳии устуворӣ ба тағйирёбии иқлим ба таври ғайримустақим аз чорабиниҳои муайяншуда дар соҳаи тағйирёбии иқлим ҳосил шуда метавонад, яъне аз лоиҳаҳои сармоягузорӣ дар соҳаҳои афзалиятнок ва бахшҳои байнисоҳавӣ ба даст меояд.
83. Стратегияҳои мутобиқшавӣ, бо назардошти алоқаи онҳо ба хавфҳои иқлимии тағйирбанда ва зарфиятҳои мутобиқшавӣ, ҳама вақт хусусияти динамикӣ (дар ҳаракат буданро) доранд, аз ҳамин лиҳоз, онҳо мунтазам саҳеҳ карда мешаванд. СММТИ бояд дар асоси донишҳои нав, дастовардҳо дар соҳаи технология ва пешгӯиҳои иқлими оянда мунтазам саҳеҳ карда шавад.
§ 1. Алоқа бо стратегияҳои миллӣ, консепсияҳо ва барномаҳо
84. Мақсади СММТИ дар таъмини иқдоми асосии ҳамоҳангсозӣ ва амалисозии ташаббусҳои мутобиқшавӣ, тариќи услуби муштарак нисбати масъалаҳо ва бунёди ҳамкорӣ бо дигар стратегияҳо, консепсияҳо ва барномаҳои миллии дахлдор мебошад. СММТИ дар асоси муқаррароти Конститутсияи Ҷумҳурии Тоҷикистон ва тибќи ҳадафҳову афзалиятҳои дарозмуҳлати рушди миллӣ таҳиясозӣ шудааст. СММТИ инчунин уҳдадориҳои байналмилалии Ҷумҳурии Тоҷикистонро доир ба ҳалли масъалаҳои тағйирёбии иқлим ба назар мегирад, чи тавре ки дар Рӯзномаи маҷлис дар асри 21 ва Ҳадафҳои рушди устувор (ҲРУ) пешбинӣ шудаанд ва аз тарафи љаласаи 70-уми Маҷмааи Умумии СММ дар моҳи сентябри соли 2015 тасдиқ карда шудааст.
85. Пайвастшавӣ бо стратегияҳо, консепсияҳо ва барномаҳои миллӣ аҳамияти муҳимро дорад, зеро бунёди ҳамкориҳо истифодашавии самараноки захираҳоро таъмин месозад. Хусусият ва таъсиротҳои тағйирёбии иқлим тавассути соҳаҳои гуногун ва сатҳҳои демографӣ бармехӯранд, бинобар ин талаб менамояд, ки усулҳои байнисоҳавӣ ва усулҳои бо ҷалби бисёр ҷонибҳои манфиатдор дар барномасозӣ ва фаъолиятҳо истифода шаванд ва байни сиёсатҳо ва барномаҳои гуногуни мавҷудбуда ҳамкориҳо бунёд гардад. Стратегия инчунин кафолат медиҳад, ки ҳадафҳои мавҷудаи Тоҷикистон, стратегияҳо, муассисаҳо, сиёсатҳо, нақшаҳо ва шартномаҳо/созишномаҳо, ҳамааш заминаи мусоидро барои лоиҳаҳои сармоягузории дар СММТИ номбаршуда ташкил медиҳанд.


86. Дар Стратегияи миллии рушди Ҷумҳурии Тоҷикистон барои давраи то соли 2030, ки дар охири соли 2016 қабул шудааст, се ҳадафи стратегӣ гузошта шудаанд: (1) амнияти энергетикӣ ва истифодаи самарабахши неруи барқ, (2) таъмини амнияти озуқаворӣ, (3) баромадан аз бунбасти коммуникатсионӣ ва табдили кишвар ба кишвари транзитӣ. Вазифаҳои СММИТ, соҳаҳои афзалиятноки иқлим ва рӯйхати интихобшудаи лоиҳаҳои сармоягузории пешниҳод карда шуда дар соҳаи мутобиқшавӣ, дастгирии ҳадафҳои кишвар дар соҳаи амнияти энергетикӣ ва озуқаворӣ мебошанд. Масъалаҳои мутобиқшавӣ ба тағйирёбии иқлим дар Стратегияи миллӣ қариб дар ҳама соҳаҳои асосии иқтисодиёт инъикос шудаанд. Ҳамин тавр ҳангоми баррасӣ намудани масъалаҳои амнияти энергетикӣ ва истифодаи самарабахши энергия пешниҳод карда шуддаст, ки имкониятҳои техникӣ барои истифодаи манбаъҳои алтернативии (барқароршавандаи) энергия (офтоб, шамол, биологӣ, геотермалӣ) фароҳам оварда шаванд.

87. СММИТ инчунин пешниҳод менамояд, ки истеҳсолоти кишоварзӣ, аз ҷумла ҷорӣ намудани усулҳои инноватсионӣ, бо назардошти таъмин намудани таъсироти ҳаддиаққалӣ ба муҳити атроф ва сифати замин диверсификатсия карда шавад. Хавфҳои назаррас барои рушди соҳаи кишоварзӣ бо тағйирёбиҳои дарозмуддати иқлими ҷаҳонӣ алоқаманд мебошанд. Сатҳи нисбатан пасти устувории рушди экологии соҳаи кишоварзӣ, бо афзоиши таназзули захираҳои замин ва об, хусусан заминҳои корам аз сабаби эрозия, ифлосшавӣ, шӯршавӣ, ботлоқшавӣ, баланд шудани сатҳи обҳои зеризаминӣ, кам шудани майдони ҷангалҳо, баровардани заминҳо аз истифодаи кишоварзӣ, инчунин тағйироти омилҳои иқлимӣ вобаста мебошанд.

88. Барномаи рушди миёнамуҳлати Ҷумҳурии Тоҷикистон барои солҳои 2016-2020, нишондиҳандаҳоро барои гузаронидани мониторинги истифодаи самарабахши захираҳои табиӣ, устувории экологӣ ва тағйирёбии иқлим барои давраи солҳои 2016-2020 дар бар мегирад. Системаи Арзёбии стратегии экологӣ (АСЭ), тавассути ҳалли масъалаҳои марбут ба муҳити зист ва истифодаи оқилонаи захираҳои табиӣ, паст кардани сатҳи камбизоатиро дар назар мегирад. Ҳифзи муҳити зист ва таъсиси асосҳои системаи миллии арзёбии стратегии экологӣ (АСЭ), инчунин мутобиқшавӣ ба тағйирёбии иқлим дар Барномаи рушди миёнамуҳлати барои солҳои 2016-2020 ҳамчун афзалиятҳои байнисоҳавӣ дохил карда шудаанд.

89. Мақсади барномаи давлатии таҳқиқ ва нигоҳдории пиряхҳо омӯхтани вазъи пиряхҳо ва нигоҳдории онҳо дар Ҷумҳурии Тоҷикистон барои солҳои 2010-2030 мебошад. Зарурати таъсис додани системаи самараноки мониторинги глятсиологӣ барои мушоҳида кардани пиряхҳо ва тармаҳои ҳамаи ҳавзаҳои дарёҳои ҷумҳурӣ вуҷуд дорад. Ин имконият медиҳад, ки тадбирҳои самаранок барои коҳиш додани таъсироти тағйирёбии иқлим ба аҳолӣ ва иқтисодиёти мамлакат ва минтақа, фавран қабул карда шаванд. Вазифаҳое, ки дар ин барнома гузошта шудаанд ба вазифаҳои СММТИ дар соҳаи мониторинги иқлим ва гузаронидани корҳои илмӣ-тадқиқотӣ мувофиқ мебошанд.

90. Барномаи ислоҳоти кишоварзӣ (барои солҳои 2012-2020) низ барои паст намудани осебпазирӣ ба тағйирёбии иқлим равона шудааст, ки ба воситаи роҳҳои зерин амалӣ мешавад: (а) истифодаи васеи таҷрибаҳои муваффақ дар асоси принсипҳои идоракунии муштараки чарогоҳҳо ва ҷангалзорҳо бо таваҷҷӯҳ ба барқарорсозӣ ва ҳифзи захираҳои табиӣ ва инчунин такроран истифода намудан; (б) мусоидат ба идоракунии устувори заминҳо ва истифодаи пору; (в) пешбурди усулҳо ва технологияҳои сарфакорона ҷамъоварӣ кардани об, масалан ҷамъоварии оби борон, обёрии қатрагӣ ва мулча; (г) рушди парвардахонаҳо барои истеҳсоли ниҳолҳо ва кӯчатҳои зарурӣ, бо таваҷҷуҳи махсус ба парвариши намудҳои маҳаллии ба хушкӣ тобовар ва (д) мусоидат дар пешбарии навъҳои тобовар ба хушксолӣ ва обхезиҳо ва ғайра.

91. Стратегияи миллии идоракунии хавфҳои офатҳои табиӣ. Пайвастан бо Стратегияи миллии идоракунии хавфҳои офатҳои табиӣ муҳим мебошад, зеро таваҷҷӯҳи умумии ҳам стратегияи миллии идоракунии хавфҳои офатҳои табии ва ҳам СММТИ ба паст намудани осебпазирӣ ва устуворӣ ба таҳдидҳои обуҳаво ва иқлим равона шуда аст. Имконияти хубе барои ҳамкорӣ пайдо мешавад, зеро мутахасисони ҳар ду гурӯҳи ину он соҳањо усули идоракунии хавфҳоро истифода мебаранд. Таҷрибаи ба даст овардашуда, аз ҳисоби амалигардонии стратегияи миллии идоракунии хавфҳои офатҳои табиӣ дар давоми солҳои тӯлонӣ, дар ҷараёни амалисозии вариантҳо ва лоиҳаҳои мутобиқшавӣ маълумоти муфид дода метавонад. 

92. Робитаи мутақобила бо стратегияҳо ва барномаҳои дар боло қайдшуда, барои амалигардонии СММТИ кумак мерасонад, зеро онҳо низ мақсади паст кардани осебпазирии миллиро ба тағйирёбии иқлим ва ҳодисаҳои фавқулоддаи обу ҳаво, ки бо тағйирёбии иқлим ба вуҷуд меоянд, доранд. Масъалан, ҳадафи муҳими Стратегияи миллии рушд дар таъмини амнияти озуқаворӣ ва энергетикӣ мебошад, ки бо ҳадафҳои СММТИ мувофиқат мекунад.

§ 2. Монеаҳо барои амалигардонӣ
93. Стратегияи Миллии Мутобиқшавӣ ба Тағйирёбии Иқлим (СММТИ) маҷмӯи лоиҳаҳои сармоягузории афзалиятнокро пешниҳод менамояд, ки бояд ба таври фаврӣ татбиқ карда шаванд, то ки ба бахшҳо ва ҷомеаҳои осебпазир барои баланд намудани устуворӣ ва паст намудани осебпазириашон ба тағйирёбиҳои иқлим ва ҳодисаҳои фавқулоддаи обу ҳаво имконият дода шавад. 

94. Барои амалисозии самараноки СММТИ ва расидан ба сатҳи мақсадноки мутобиқшавӣ ба тағйирёбии иқлим, бояд баъзе монеаҳои ҳуқуқӣ, институтсионалӣ ва камбудиҳои эҳтимолӣ бартараф карда шаванд. Барои татбиқи самараноки СММТИ ин монеаҳо бояд дар марҳилаҳои, дарозмуњлат, миёнамуҳлат ва кутоҳмуњлат бо ёрии барномаҳои пайвастаи ёрии техникии аз тарафи Бонкҳои бисёрҷонибаи рушд (ББР) расонанда бартараф карда шаванд.

95. Монеаҳои ҳуқуқӣ.  Монеаҳои ҳуқуқӣ мушкилоти асосиро барои устувории дарозмуддат ва рушди умумӣ пеш меорад. Дар маҷмӯъ дар Тоҷикистон:

· қонуну қоидаҳо ва кодексҳои мавҷуда дар соҳаи ҳифзи муҳити зист, энергетика, таъмини оби нӯшокӣ, сохтмон ва идоракунии хавфи офатҳои табиӣ масъалаҳои тағйирёбии иқлимро дар бар намегиранд;

· барномаву стратегияҳо ва дигар шартҳои қонунгузор, мақомоти давлатиро барои чораандешӣ дар самти паст намудани осебпазирӣ ва чораҳои мутобиқшавӣ, ҳавасманд намесозанд.
Татбиқи ислоҳоти ҳуқуќӣ муносибати масъулиятноки доираи васеи ҷонибҳои манфиатдорро барои гузаронидани муколамаи сиёсӣ ва кумаки техникии устувор талаб менамояд, ки воқеияти сиёсиро инъикос мекунанд ва ба сохторҳои тағйирёбандаи сиёсӣ, афзалиятҳо ва шахсиятҳо мутобиқ мешаванд. Ислоҳоти ҳуқуқӣ масъулияти стратегии дарозмуњлатро тақозо менамоянд.
96. Монеаҳои институтсионалӣ. Иќтидори муассисаҳои Тоҷикистон ҷиҳати мубориза бо хавфҳои иқлим ва таъмин намудани устувории баробар суст шуда истодаанд, бо сабаби нокифоягии:
· механизмҳои ҷорӣ намудани масъалаҳои тағйирёбии иқлим ба нақшаҳои амал дар сатҳи миллӣ ва соҳавӣ;

· ҳамоҳангсозӣ ва ҳамкорӣ дар соҳаи ҷамоварии маълумот оид ба масъалаҳои тағйирёбии иқлим дар байни вазорату идораҳои асосӣ;

· ҳамоҳангсозӣ байни муассисаҳое, ки лоиҳаву барномаҳоро доир ба паст намудани хавфи офатҳои табиӣ идора мекунанд;

· асосҳо барои нақшаҳои рушди дарозмуддат ва тақсимоти самараноки захираҳо, ҳам аз тарафи донорон ва ҳам аз тарафи давлат.
97. Мушкилиҳои дучанди бо ҳамоҳангсозӣ ва ҳамкории нодуруст алоқамандбуда, ҳамкориҳо ва манфиатҳои дуҷонибаро байни барномаҳо коста месозанд. Ислоҳоти муассисаҳо бо дарназардошти тақсимоти дақиқи вазифаҳо, уҳдадориҳо, инчунин равобит бо мақсади мутобиқшавӣ ба тағйирёбии иқлим, стратегияи миёнамуҳлат ва дарозмуњлатро талаб мекунад, зеро чунин кор ҳатман бо муқовимат, территориализм ва қобилияти корбарии муассисаҳои давлатӣ дучор мешавад, ки захираҳояшон маҳдуд мебошанд ва майли паст дар амалӣ кардани тағйирот доранд.
98. Монеаҳо/маҳдудияти марбут ба иќтидор. Камбудиҳои ҷойдоштаро дар воқифнокӣ, малакаҳо ва технологияҳо дар муҳлати кӯтоҳ аз ҳисоби кумаки техникии мақсаднок ва бо захираҳо хуб таъминшуда бартараф кардан мумкин аст. Тоҷикистон фаъолияти дар доираи БПМТИ оғозшударо бояд давом дињад, бо маќсади рушд ва дастгирии:
· баланд бардоштани воқифнокӣ оид ба масъалаҳои тағйирёбии иқлим дар байни аҳолӣ ва инчунин оид ба масъалаҳои манфиатдори аз мутобиқшавӣ дар байни мутахассисон;

· уҳдабароии институтсионалӣ барои татбиқи лоиҳаҳо ва барномаҳо инноватсионӣ дар соҳаи мутобиқшавӣ;

· иќтидори институтсионалӣ барои ҷамъоварӣ ва коркарди маълумоту иттилооти гидрологӣ ва метеорологӣ;

· донишу малакаҳои хизматчиёни давлатӣ, ки доир ба масъалаҳои тағйирёбии иқлим фаъолият мекунанд;

· пажӯҳишгоҳи соҳавии илмӣ-тадқиқотӣ оид ба масъалаҳои тағйирёбии иқлим барои дастгирии ҷамъоварӣ ва паҳн намудани маълумот дар бораи тағйирёбии иқлим;

· зарфияти техникии мутахассисони соҳа доир ба амалигаронии лоиҳаҳо ва барномаҳо дар соҳаи мутобиқшавӣ;

· маблағгузорӣ дар самти татбиқ ва мониторинги лоиҳаҳо ва барномаҳои соҳаи мутобиқшавӣ ба тағйирёбии иқлим.

§ 3. Тавсияҳо оид ба бартараф намудани монеаҳо дар самти татбиқсозӣ
99. Донорон ба Тоҷикистон барои гузаронидани ислоҳоти муҳим кумак мерасонд, ки ин яке аз шартҳои таъсиси устувории дарозмуддат ба тағйирёбии иқлим мебошад. Ҷиҳати ҳалли як қатор монеаҳои институтсионалӣ ва сустии иќтидор, инчунин барои дастгирии амалишавии минбаъдаи СММТИ, лоиҳаҳои сармоягузорӣ ва барномаҳои бо онҳо алоқаманд бояд ислоҳотро дастгирӣ кунанд, бо мақсади:
· љорӣ кардани масъалаҳои асосии тағйирёбии иқлим дар ҷараёнҳои банақшагирии миллӣ, минтақавӣ ва маҳаллӣ;

· беҳтар намудани иќтидори институтсионалӣ барои такмили ҳамоҳангсозӣ ва ҳамкорӣ байни муассисаҳое, ки дар ҷамъоварӣ ва паҳн намудани маълумот оиди тағйирёбии иқлим иштирок мекунанд;

· беҳтар намудани ҳамоҳангсозӣ байни вазоратҳо дар самти паст кардани хавфҳо, идоракунии тағйироти иқлим ва татбиқи лоиҳаҳо ва барномаҳо дар соҳаи мутобиқшавӣ;

· таъсис додани маркази илмӣ-тадқиқотӣ барои омӯзиши тағйирёбии иқлим ва мусоидат дар ҷамъоварии маълумот, гузаронидани тадқиқоту таҳлилҳо доир ба тағйирёбии иқлим;

· беҳтар намудани усулҳои таҳиясозии нақшаҳои дарозмуњлати рушд бо мақсади бартараф намудани такроршавии фаъолиятҳо ва хубтар гардонидани ҳамкориҳо;

· таъмин намудани пешниҳоди мувофиқ ва саривақтаи манбаъҳои молиявӣ, ки барои баланд бардоштани воқифнокӣ оиди тағйирёбии иқлим, кам кардани осебпазирӣ ва амалигардонии лоиҳа лозим мебошанд;

· зиёд намудани шумораи кормандоне, ки бо масъалаҳои тағйирёбии иқлим дар вазорату идораҳои дахлдор фаъолият мекунанд;

· баланд бардоштани воқифнокӣ оид ба тағйирёбии иқлим ва иќтидори техникии коршиносони соҳавӣ, ки доир ба лоиҳаҳои тағйирёбии иқлим дар бахшҳои ҳассоснок фаъолият мекунанд.

100. Татбиқи СММТИ дастгирии иловагиро дар бобати се тавсияи умумӣ талаб мекунад: а) мусоидат ба ҳамоҳангсозӣ ва ҳамкорӣ дар сатҳи маҳаллӣ ва минтақавӣ; б) беҳтар намудани дастрасӣ ба маълумоти вобаста ба иқлим ва паҳн кардани маълумот ва иттилоот оид ба иқлим; в) таҳкими иќтидори инсонӣ, таълимӣ ва илмӣ барои мубориза бо тағйирёбии иқлим.

101. Мусоидат ба ҳамоҳангсозӣ ва ҳамкорӣ дар сатҳи минтақавӣ ва маҳаллӣ. Ҳамоҳангсозӣ ва ҳамкорӣ байни муассисаҳо ва барномаҳо дар ҳоле аҳамияти муҳим мебозанд, агар ин лоиҳаҳои сармоягузории пешниҳодшуда барои ба даст овардани иќтидори пурра ва  ақаллияти такроршавии эҳтимолии онҳо равона шуда бошанд. Номукаммалии институтсионалӣ боиси беҳуда такроршавии кӯшишҳо дар самти коҳиш додани хавфҳои иқлим ва идоракунии онҳо мегардад. Баъзан, номукаммалии институтсионалӣ метавонад ба нокомиҳо дар ҳамоҳангсозӣ расонида, ки ин махсусан дар вақти вуќўъ ва пас аз ба вуқӯъ омадани ҳодисаҳои фавқулоддаи обу ҳаво, ба монанди обхезиҳо ва хушксолиҳо намоён аст. Лоиҳаи сармоягузории мушаххас он гоҳ самаранок хоҳад буд, ки агар як муассисаи давлатӣ мавқеи ҳамоҳангсозикунандаи асосиро баҳри назорати ҷараёни амалишавӣ қабул кунад.
102. Дар сатҳи миллӣ КҲМЗ сиёсати умумиро ба роњ мемонад ва назорати техникиро дар муайян кардани афзалиятҳо ва амалишавии лоиҳаҳои сармоягузории пешниҳодшуда таъмин мекунад. КҲМЗ фаъолияти худро дар ҳамкории зич бо вазорату идораҳои дахлдор дар амалигардонӣ ва гузаронидани мониторинг ва арзёбии лоиҳаҳои афзалиятнок амалї хоҳад кард. Муассисаҳои ҳамкорикунандаи соҳавї бобати идоракунии ҳаррӯзаи лоиҳа ва вазифаҳои маъмурӣ, тавассути шахсони мутасаддии худ барои лоиҳаҳои гуногун љавобгар мебошанд. Дар сатҳи вилоятӣ, сиёсат ва назорати техникии лоиҳа аз ҷониби мақомоти мањалли њокимияти давлатӣ ба роҳ монда мешавад, инчунин воњидҳои сохтории вилоятӣ ва ноҳиявие, ки масъули масъалаҳои муҳити зист, обёрӣ ва беҳдошти ҳолати заминҳо, ҳолатҳои фавқулодда ва мудофиаи гражданӣ мебошанд.
103. Љињати такмил додани механизми ҳамоҳангсозӣ, Њукумат ва шарикони рушд бояд корҳои дар доираи БПМТИ оғозшуда ва дигар иқдомоти барои мутобиқшавӣ ба тағйирёбии иқлим гирифтаро давом диҳанд, бо мақсади:

· таъсис додани заминаи муносиб барои амалӣ намудани барномаи мутобиқшавӣ ба тағйирёбии иқлим ва таъсис додани мақомоти пешбарикунандаи ҳамоҳангсоз барои татбиқи ҳамоҳангсозии беҳтар;

· муайян кардани самтҳои имконпазири ҳамкорӣ байни соҳаҳои гуногуни ба иқлим ҳассос;

· рушд ва нигоҳ доштани системаи муносибатҳои корӣ барои паҳн намудани иттилоот оид ба тағйирёбии иқлим;

· тањкими иќтидор дар сатҳи маҳаллӣ (масалан, Ассотсиатсияи истифодабарандагони об, Ассотсиатсияи деҳқонон);

· таҳия намудани механизмҳои ҳамоҳангсозӣ барои мақомоти минтақавӣ ва маҳаллӣ, ки бо масъалаҳои коҳиш додани хавфи офатҳои табиӣ /идоракунӣ ва мутобиқшавӣ ба тағйирёбии иқлим машғул мебошанд;

· беҳтар намудани алоқа бо ҷомеаи шаҳрвандӣ, ташкилотҳои ҷамъиятӣ ва ҷамоатҳои осебпазири маҳаллӣ;

· таъсис додан ва идора кардани сомонаи интернетии иттилоотӣ барои мубодилаи маълумот оиди мутобиқшавӣ ба тағйирёбии иқлим;

· љалби ҷомеаи шаҳрвандӣ ба раванди татбиқ, мониторинг ва арзёбии лоиҳаҳо ва барномаҳо доир ба мутобиқшавӣ ба тағйирёбии иқлим; 

· таҳкими иќтидор ва робитаҳои кории мутахассисони соҳаи хизматрасонии кишоварзӣ.
104. Беҳтар намудани дастрасӣ ба маълумотҳои иқлим ва паҳн намудани иттилоот оиди иқлим. Набудани дастрасӣ ба маълумот ва иттилооти боэтимод оид ба иқлим монеаи асосӣ барои ҷараёни мутобиқшавӣ дар Тоҷикистон мебошад. Чораҳое, ки дар ин самт андешидан лозим аст, инҳоянд:
· таҳкими усулҳои ҷамъоварӣ ва зарфият дар паҳн намудани маълумоти Агентии обуҳавошиносӣ;

· харитасозӣ ва огоҳ намудан оид ба хавфҳо ва таъсиротҳои иқлим дар сатҳи ҷомеа;

· таъсиси махзани маълумоти донишҳо дар бораи тағйирёбиҳои иқлим дар маҳал, аз он ҷумла чораҳои мутобиқшавии аҳолии маҳаллӣ;

· тањкими иќтидори гурӯҳҳои осебпазири аҳолӣ оид ба истифодаи технологияҳо (мисол,  харитаҳои иқлимӣ, пешгӯиҳои мавсимии обу ҳаво);

· таъсиси махзани марказии маълумот оид ба иқлим, ки дар он маълумот ва иттилооти роҷеъ ба ҳамаи соҳаҳои ба иқлим ҳассоснок нигоҳ дошта мешавад;

· мунтазам гузаронидани корҳои баланд бардоштани воқифияти аҳолӣ оид ба тағйирёбии иқлим;

· таъсис ва дастгирӣ кардани марказҳои иттилоотӣ дар соҳаи тағйирёбии иқлим;

· њавасмандкунии мубодилаи иттилоотӣ доир ба тағйирёбии иқлим байни муассисаҳои гуногуни давлатӣ; 

· муайян кардан ва беҳтар пешкаш намудани малакаҳои пешрафта дар мутобиқшавӣ ба тағйирёбии иқлим.
105. Таҳкими иќтидори инсонӣ, таълимӣ ва илмӣ барои мубориза бар зидди тағйирёбии иқлим. Барои таҳкими иќтидори инсонӣ, таълимӣ ва илмӣ дар ҳалли эҳтиёҷот дар соҳаи мубориза бо тағйирёбии иқлим, бояд иқдомҳои пешгирифта дар доираи БПМТИ ва дигар иқдомҳо давом дода шаванд, то ин ки:
· барномаҳои лозимии таълимӣ барои мактабҳо ва донишгоҳҳо таҳия карда шаванд;

· барномаҳои тадқиқотии пурра маблағгузоришавандаи давлатӣ дар соҳаи тағйирёбии иқлим таъсис дода шаванд;

· марказҳои таълимӣ ва тадқиқотӣ дар соҳаи тағйирёбии иқлим таъсис ёбанд;

· барномаҳои стипендияҳо барои олимоне, ки дар ноил шудан ба унвонҳои олӣ дар соҳаи тағйирёбии иқлим ҳавасманд ҳастанд, тањия шаванд;

· ба таври мунтазам  конференсияҳои илмӣ-амалӣ, семинарҳо, мизҳои мудаввар ва инчунин мубодилаи мунтазами таҷрибаву малакаҳо ташкил карда шаванд.
БОБИ 5. НАМУНАҲО ВА СТРАТЕГИЯҲОИ МАБЛАҒГУЗОРӢ БАРОИ ДАСТГИРИИ СММТИ
106. Барои ҳалли мушкилоти тағйирёбии иқлим, сарчашмаҳои гуногуни маблағгузорӣ лозиманд, аз ҷумла маблағгузориҳои миллӣ ва байналмилалӣ, инчунин маблағҳои давлатӣ ва хусусӣ. Стратегия дастгирии молиявии ташкилотҳои бисёрҷонибаи рушд ва Њукуматро барои татбиқи лоиҳаҳои сармоягузорӣ дар соҳаи иқлим дар бар мегирад.

107. Маблағгузории миллӣ барои устувории иқлим. Таҳлили буҷети ҷумҳуриявӣ нишон дод, ки муайян кардани сатҳи хароҷоте, ки барои фаъолияти мутобиқшавӣ ба тағйирёбии иқлим ҷудо карда шуда метавонанд, имконнопазир мебошад. Бояд ба инобат гирифт, ки соли 2015 Ҷумҳурии Тоҷикистон расман ба Котиботи Конвенсияи СММ дар бораи тағйир додани INDC (Саҳми миллӣ дар татбиқи ҳадафҳои ҷаҳонӣ) пешниҳодот кард ва 22 апрели соли 2016 Созишномаи Париж оид ба иқлим ќабул гардид ва парламент 16 феврали соли 2017 онро тасдиқ кард. Нисбати кишварҳои рӯ ба инкишоф, Созишномаи мазкур кумаки мушаххасро љињати мутобиқшавӣ ба тағйирёбии иқлим муайян кардааст. Рушди механизмҳои ҳифзи ҳуқуқӣ, расонидани дастгирии молиявӣ ва қонеъ кардани талабот ба технологияи нав бо дарназардошти пешгирикунии хавфи тағйирёбии иқлим татбиқ карда мешаванд.
108. Маблаѓгузории Стратегияи мазкур аз дигар стратегияҳои миллӣ фарқ мекунад. Фарқияти асосӣ дар моҳияти стратегия мебошад, ҳамчун харитаи роҳ барои сармоягузорӣ дар самти рушд амал мекунад. Маблағгузории стратегия эҳтимолан мунтазам бо дарназардошти афзалиятҳои иловагии бонкҳои бисёрҷонибаи рушд амалӣ хоҳад шуд ва аз ҷониби фондҳои шарики давлатӣ мукаммал карда мешавад. 
109. Кумаки байналмилалӣ оид ба иқлим. Кумаки умумӣ дар як соле, ки роҷеъ ба иқлим буд, дар давраи солҳои 2010-2017 ба 21,5 миллиард доллари ИМА расид; танҳо 58% аз ин ба мақсадҳои паст гардонидани оқибатҳои офатҳо равона карда шуд, танҳо 25% ба мутобиқшавӣ равона шуд ва 18% ҳам ба паст гардонидани оқибатҳо ва ҳам ба мутобиқшавӣ ба таъғирёбии иқлим равона карда шудааст. Таҷриба нишон медиҳад, ки Тоҷикистон дар марҳилаҳои аввалаи пайдо кардани дастрасӣ ба сарчашмаҳои гуногуни байналмилалии маблағгузории равандҳои мутобиқшавӣ мебошад.

110. Ба ғайр аз фондҳои байналмилалии иқлим, лоиҳаҳои муҳими мутобиқшавӣ низ ҳастанд, ки дар доираи ёрии дутарафаи расмӣ бо мақсадҳои рушд дастгирӣ шудаанд. 

111. Илова бар ин  лоиҳаҳо Ҳукумати Ҷумҳурии Тоҷикистон, инчунин барои лоиҳаи мутобиқшавӣ аз ду фонди байналмилалии иқлимї 
маблағгузорӣ ба даст овард: Фонди глобалии экологӣ (ФГЭ) ва Фонди сармоягузории иқлимӣ (ФСИ) дар доираи Барномаи пилотии мутобиқшавӣ ба тағйирёбии иқлим (БПМТИ). Ба Фонди мутобиқшавӣ (ФМ) ва фондҳои дигар ҳоло муроҷиат наомадааст.

112. Дар соли 2014 маблағгузории барои Тоҷикистон тасдиқшуда аз манбаъҳои БПМТИ ба 60,7 миллион доллари ИМА баробар гардид, бо дарназардошти маблағгузории муштарак дар ҳаҷми 84,4 млн долл ИМА. Маблағгузории иловагии Бонки Умумиҷаҳонӣ дар ҳаҷми 2,83 млн долл ИМА дар моҳи июни соли 2015 тасдиқ карда шуд.
113. БПМТИ аз байни ҳамаи дигарон, ҳамчун яке аз манбаъҳои асосии маблағгузорӣ ба шумор меравад, ки ҳиссаи муайяни маблағгузории муштаракро аз ҳисоби буҷети давлатии Ҳукумати Ҷумҳурии Тоҷикистон мегирад. Ин ҷузъиёти хеле муҳим мебошад, ки барои розӣ кардани донорҳо ба маблағгузории лоиҳаҳои сармоягузории СММТИ истифода шуда метавонад.
§ 1. Фонди иқлимии сабз
114. Фонди иқлимии сабз механизми молиявие мебошад, ки бо Конвенсияи қолабии СММ оид ба тағйирёбии иқлим дар соли 2011 қабул гашта буд. Фонд ният дорад, ки ҳамчун воситаи асосии маблағгузории давлатӣ дар самти иқлим барои ноил шудан ба ҳадафҳои ҷомеаи байналмилалӣ дар соҳаи паст кардани оқибатҳо ва мутобиқшавӣ ба тағйирёбии иқлим гардад (яъне “Хазинаи хазинаҳо”). 
115.Фонди иқлимии сабз нақша дорад, ки ҳаҷми сармоягузорињоро то 100 млрд долл. ИМА дар талошҳои ҷомеаи байналмилалӣ то соли 2020 зиёд гардонад. Айни замон кишварҳо ба уҳда гирифтаанд, ки умуман 10,3 млрд долл. ИМА ба ҳисоби Фонди иқлимии сабз ҷудо намоянд, ки аз он 10,1 млрд долл. ИМА ба амонат гузошта шуд ва 2,2 млрд тақсим карда шудаанд. Миёнаравони аккредитатсияшуда ба ин манбаъҳои молиявӣ асосан дар шакли ёрии пулӣ (субсидия, грант) ё қарзҳои имтиёзнок дар якчанд самтҳо дастрасӣ хоҳанд гирифт.
116. Дастрасӣ ба манбаъҳои Фонди иқлимии сабз ба воситаи муассисаҳои иҷроияи миллӣ, минтақавӣ ва байналмилалӣ, пас аз аккредитатсия шудан аз ҷониби Шӯрои Фонди иқлимии сабз амалї мешавад. Кишварҳои қабулкунанда қоидаву тартиби дастрасиро муайян мекунанд. Механизмҳо дар як вақт истифода шуда метавонанд. Шӯрои Фонди иқлимии сабз дар ҷаласаи 13-уми худ 19 млн долл ИМА-ро барои Барномаи Бонки умумиҷаҳонӣ оид ба мутобиқшавӣ ба тағйирёбии иқлим 
ва паст кардани оқибатҳои он барои ҳавзаи баҳри Арал (CAMP4ASB) ба Тоҷикистон ва Ӯзбекистон тасдиқ кард.
117. Ҳукумати Тоҷикистон КҲМЗ-ро ҳамчун маркази ҳамоҳангсозии Фонди иқлимии сабз таъин кард (инчунин барои Фонди мутобиқшавӣ) ва дар назди КҲМЗ мақомоти миллии ваколатшударо (ММВ) таъсис дод. Мақомоти миллии ваколатшуда котибот ва гурӯҳи коршиносони техникӣ дорад, ки аз намояндагони аз тарафи вазоратҳои гуногун таъиншуда ва ҷомеаи шаҳрвандӣ иборат мебошанд. Пешниҳодоти лоиҳавӣ ба котиботи Мақомоти миллии ваколатшуда манзур хоҳанд шуд, ки вай дар навбати худ гурӯҳи коршиносони техникиро барои баррасии пешниҳодот ва тафтиши пешниҳодоти лоиҳавӣ барои мутобиқат бо афзалиятҳои миллӣ ва соҳавӣ даъват хоҳад кард.
118. Мақомоти ваколатдори миллї маблағгузории пешниҳодоти лоиҳавиро ба Шӯрои Раёсати Фонди иқлимии сабз тавсия дода, ба ин васила кафолат медиҳад, ки фаъолият дар самти дуруст таҳия шудаанд ва ба стратегияҳои миллӣ ва нақшаҳои кишвари қабулкунанда дар соҳаи иқлим мутобиқ мебошанд. Бо мақсади баланд бардоштани иқтидори миллӣ, Њукумат аз Фонди иқлимии сабз ва дигар донорҳо барои дастгирї ва омодагї дар дарёфти дастраси ба маблағҳои Фонди иқлимии сабз ва истифодаи самараноки маблағҳо мутобиқи ҳадафҳои стратегии Фонди иқлимии сабз дархост карда метавонад.
§ 2. Фонди мутобиқшавӣ
119. Фонди мутобиқшавӣ (ФМ) ин механизми молиявӣ дар доираи Протоколи Киото барои Конвенсияи қолабии СММ оид ба тағйирёбии иқлим мебошад. Фонди мутобиқшавӣ барои маблағгузорӣ кардани лоиҳаҳо ва барномаҳои миллӣ ва минтақавӣ дар соҳаи мутобиқшавӣ дар кишварҳои рушдёбанда, ки ба Протоколи Киото шомил ҳастанд, таъсис дода шуд. Фонди мутобиқшавӣ 2% аз ҳисоби ихтисоркунии сертификатсияшудаи партовҳо ба атмосфера, ки барои татбиқи лоиҳаҳо дар доираи Механизми “рушди тоза” ҷудо карда шудаанд, инчунин аз ҳисоби пардохтҳои ихтиёрӣ аз ҷониби ҳукуматҳои донор (асосан Олмон, Шветсия ва Испания) маблағгузорӣ карда мешавад.
120. Айни замон 471,6 млн долл ИМА дар Фонди мутобиқшавӣ нигоҳ дошта шудаанд ва 112,5 млн долл ИМА аз худ карда шуда аст. Аз соли 2010, Фонди мутобиқшавӣ 318 млн долл ИМА-ро барои мутобиқшавӣ ба тағйирёбии иқлим ва ба фаъолият дар соҳаи таъмини устуворӣ ба 50 кишвар ҷудо намуд. Вазъи молиявии Фонди мутобиқшавӣ, бо дар назар доштани ноустувории баланд дар бозори ихтисоркунии сертификатсияшудаи партовҳо ба атмосфера ва бештар будани маблағ аз ҳисоби пардохтҳои ихтиёрӣ, ки ба Фонди иқлимии сабз равона мешаванд душвор мебошад. Ҳамин тариқ Фонди мутобиқшавӣ механизмҳои ба созиш омадаи институтсионалии қобили қабулро бо Фонди иқлимии сабз баррасӣ менамояд.
121. Намудҳои барои Фонди мутобиқшавӣ муносиб инњоро дар бар мегиранд: идоракунии захираҳои об, идоракунии замин, кишоварзӣ, тандурустӣ, рушди инфрасохтор ва экосистемаҳои осебпазир. Фонди мутобиқшавӣ низ лоиҳаҳои вобаста ба беҳтар намудани мониторинг ва пешгӯии бемориҳо, ташкили системаҳои пешакӣ огоҳкунӣ дар бораи тағйирёбии иқлим, бунёди зарфият барои мубориза бо тағйирёбии иқлим, инчунин таҳкими марказҳои миллӣ ва минтақавӣ ва шабакаҳои иттилоотии амалкунанда ё таъсис додани онҳо барои ҷавоби фаврӣ додан ба ҳодисаҳои фавқулоддаи обу ҳаво дастгирӣ мекунад.
122. Ба ғайр аз зарурати узви Протоколи Киото будан, кишварҳои манфиатдор бояд ба таъсироти манфии тағйирёбии иқлим махсусан осебпазир бошанд. Ба чунин кишварҳо дохил мешаванд, кишварҳои ҷазиравии хурди рушдёбанда ва кишварҳо бо соҳилҳои паст, кишварҳои дорои экосистемаи ноустувор, кишварҳо бо минтақаҳои хушк ва нимхушк, инчунин кишварҳои ба обхезӣ, хушксолӣ ва биёбоншавии осебпазир. Меъёрҳо инчунин сатҳи осебпазириро ба тағйирёбии иқлим, сатҳи фаврӣ будан ва хавфҳое, ки бо таъхиршавии фаъолиятҳо алоқаманд мебошанд, дар бар мегиранд.
§ 3. Фонди трастии Фонди глобалии экологӣ
123. Фонди трастии Фонди глобалии экологӣ (ФГЭ) лоиҳаи аз бисёр ҷанбаъ ҳамоҳангсозишаванда буда, аз 183 кишвари шарик, муассисаҳои байналмилалӣ, ташкилотҳои ҷомеаи шаҳрвандӣ ва бахши хусусӣ иборат мебошад. Фонди трастии Фонди глобалии экологӣ механизми молиявии низоми иқлимии СММ аст ва аз соли 1991 фаъолият мекунад. Аз оғози барномаи аввалаи пилотии Бонки Умумиҷаҳонӣ, ки ба ҳаҷми 1 млрд долл ИМА буд, фонд ба таври маблағҳои грант 14,6 млрд долл. ИМА ва 74,3 млрд долл ИМА ба таври қарз барои 4032 лоиҳа дар намуди маблағгузории муштарак ба беш аз 165 кишварҳои рушдёбандаи дунё таъмин карда аст. Маблағҳо барои лоиҳаҳо ва барномаҳои паст кардани оқибатҳо ва мутобиқшавӣ, ҳам барои кишварҳои рушдёфта ва рушдёбанда ҷудо карда мешаванд, ки дар чунин соҳаҳо ба монанди гуногунии биологӣ, тағйирёбии иқлим, обҳои байналмилалӣ, таназзули замин, маводи кимиёвӣ ва партовҳо мебошанд.
124. Кишварҳое, ки ба гирифтани қарзҳо аз ҷониби Бонки Умумиҷаҳонӣ ҳуқуқ доранд ва кумаки техникии  Барномаи рушди Созмони Милали Муттаҳидро (БРСММ) мегиранд, оид ба самтҳои гуногуни лоиҳаҳо пешниҳодот манзур карда метавонанд, асосан дар шакли грант, ба монанди:
· лоиҳаҳои калонҳаҷм бо маблағгузории зиёда аз 2 млн долл ИМА

· лоиҳаҳои миёна ба ҳаҷми зиёда аз 2 млн долл ИМА

· фаъолияти ҳавасмандкунӣ барои расонидани кумак ба кишварҳо дар тайёр намудани кадастрҳои миллӣ, стратегияҳо, нақшаҳои фаъолиятҳо ва ҳисоботҳо доир ба конвенсияҳои гуногун, то 0,5 млн долл. ИМА

· услубҳои барномавие, ки ҳамкориҳоро байни кишварҳо, Фонди глобалии экологӣ ва дигар ҷонибҳои манфиатдор эҷод мекунанд (масалан, бахши хусусӣ, донорҳо ва/ё муассисаҳои илмӣ), дар ҳаҷми 5-150 млн долл  ИМА мебошад.

БОБИ 6. МОНИТОРИНГ ВА АРЗЁБИИ ИҶРОИ ФАЪОЛИЯТ
125. Тавассути мутобиқшавӣ бартараф намудани оқибатҳои тағйирёбии иқлим, ки ба соҳаҳои асосӣ ва ҷомеа таъсир мерасонанд, интихоб намудани чораҳои ҷавобии ҳамоҳангсозишударо дар бисёр соҳаҳо ва сатҳҳо талаб мекунад. Мураккабии ин чораҳо ва масъалаҳои техникии вобаста ба баҳодиҳии самаранокӣ ва таъсирнокии онҳоро ба инобат гирифта, таъсиси системаи мониторинг ва арзёбии фоиданок ва воқеӣ, барои муайян намудани муваффақиятҳои СММТИ нисбати расидан ба ҳадафҳо ва нишондиҳандаҳо наќши хеле муҳимро мебозад. Системаи мониторинг ва арзёбӣ диққати махсусро ба рушди донишҳо тавассути услубҳои муштарак, муайян ва мубодилаи таҷрибаҳои ҷамъоваришуда зоҳир мекунад. Системаи мазкур ҷараёни омўзишии дарозмуњлатро барои муайян намудани услубҳои татбиқшаванда дар соҳаи мутобиқшавӣ дастгирӣ менамояд ва воситаҳоро барои идоракунии фаъолият дар соҳаи мутобиқшавӣ ба тағйирёбии иқлим дар шароити номуайянии таъсироти тағйирёбии иқлим таъмин мегардонад. Малакаҳои хуб ва таҷрибаҳои гирифта, камбудиҳо ва талаботеро, ки дар рафти мониторинг ва арзёбӣ дар лоиҳаҳо, сиёсатҳо ва барномаҳои амалкунанда ва анҷомёфта муайян шудаанд, оид ба чораҳои оянда хабардор мекунад ва ҳамин тариқ ҷараёни такроршаванда ва ҳамаҷонибаи мутобиқшавиро ташкил медиҳад.
126. СММТИ дастури муфассали миллиро оид ба таъсис ва мустаҳкамкунии системаи миллии мониторинг ва арзёбӣ барои мутобиқшавӣ ба тағйирёбии иқлим пешниҳод мекунад, ки мақсад дар ҷорӣ кардани ин система ба ҷараёнҳои банақшагирии рушди миллӣ мебошад. Таҳким ва такмили фаъолияти мониторинг ва арзёбӣ кори дарозмуддат буда, барои таъмини фаъолияти зерин нигаронида мешавад: (а) амалигардонии самарабахши сиёсат, чораҳо ва фаъолият дар соҳаи мутобиқшавӣ; (б) мувофиқа бо ӯҳдадориҳои байналмилалӣ доир ба пешниҳоди ҳисоботҳо; (в) мубодилаи маълумот дар бораи таҷрибаҳои пешқадам; ва (г) омодагии Тоҷикистонро дар маблағгузории фаъолият дар соҳаи иқлим нишон дода, заминаи боэътимоде барои ҷалби маблағгузориҳои байналмилалӣ ба соҳаи иқлим таъмин менамояд.
Замима 

Ба Стратегияи миллии мутобиқшавӣ 

Ба тағйирёбии иқлими Ҷумҳурии Тоҷикистон барои давраи то соли 2030

Ҷадвали 1. Арзёбии таъсироти тағйирёбии иқлим аз рӯи соҳаҳо*

	Таъсирот/хавф
	Энергетика
	Захираҳои об
	Нақлиёт
	Кишоварзӣ
	Бахшҳои байнисоҳавӣ

	Тоза намудани роҳҳои хокӣ
	
	
	10
	
	

	Вайроншавии роҳҳо, роҳҳои оҳан ва нақлиёт
	
	
	9
	
	

	Танзими нодурусти обанборҳо
	8.5
	8.5
	
	
	

	Эрозияи баланди хок – сатҳи баланди таҳшиншавӣ
	8
	8
	
	
	

	Пастшавии истеҳсоли қувваи барқ, таъминот ва истеъмоли об, камҳаракат шудан ва аз даст додани ҳаёт
	7.5
	7.5
	9
	
	

	Дер амалї шудани амалиёти наҷотдиҳӣ
	
	
	8
	
	

	Пастшавии таъмини об барои обёрӣ ва коҳиш ёфтани ҳосилнокии соҳаи кишоварзӣ бо сабаби хушксолӣ
	
	7.5
	
	10
	

	Суръати баланди бухоршавии обҳои сатҳӣ бо сабаби хушксолӣ
	7.5
	7.5
	
	
	

	Мувофиқат накардани истифодаи ҷорӣ ва дастрасӣ дар оянда бо сабаби тағйироти мавсимӣ дар боришот
	7.5
	
	
	
	

	Хароб шудани маҳсулоти тезвайроншаванда бо сабаби аз кор баромадани инфрасохтори нақлиёт бо сабабњои вобаста ба иқлим
	
	
	9
	
	

	Хароҷоти зиёд дар корҳои барқарорсозӣ
	
	
	9
	
	

	Фавти одамон
	
	
	9
	
	10

	Кам шудани киштукор бо усули лалмӣ
	
	
	
	10
	

	Паст шудани ҳосилнокӣ ва истеҳсолот
	
	
	
	10
	

	Қаҳтсолӣ ва талафи чорво
	
	
	
	10
	

	Пастшавии сифати оби тоза аз маҷрои пиряхҳо ва таҳшиншавӣ
	
	7.5
	
	
	

	Фарсуда шудани фарши роҳ
	
	
	8
	
	

	Қатъи хизматрасонии техникии инфрасохтор
	
	
	8
	
	

	Афзоиши бемориҳои сироятӣ ба монанди дарунравӣ, вараҷаи геморрагӣ, табларза ва ғайра
	
	
	
	
	10

	Кӯчидан дар дохили кишвар ва муҳоҷират вобаста ба тағйирёбии иқлим
	
	
	
	
	9

	Афзоиши ҳаҷми корҳои хонагӣ барои занон
	
	
	
	
	9

	Зиёд шудани бемориҳои рагудил ва бемориҳои роҳи нафас
	
	
	
	
	9

	Аз даст додани ҳосилнокии хок ва моддаҳои ғизодиҳандаи он

	
	
	
	
	8

	Аз даст додани гуногунии биологӣ
	
	
	
	
	7

	Аз даст додани дастрасӣ ба маориф
	
	
	
	
	6


*1 = афзалиятнокии паст, 10=афзалиятнокии баландтарин
Ҷадвали 2. Намунањои мутобиқшавии афзалиятнок барои 

соҳаи энергетика
	№
	Намунаҳои мутобиқшавӣ

	Баҳогузорӣ тибқи афзалият (0-10)
	Миёна

	
	
	1
	2
	3
	

	1. 
	Таҳияи чораҳои кӯтоҳмуддат барои бартараф кардани оқибатҳои ҳодисаҳои фавқулоддаи обу ҳаво. Таҳияи намунаҳои мутобиқшавии аз ҷиҳати иқтисодӣ самаранок баҳри паст кардани оқибатҳои хушксолӣ ва таъсиротҳои энергетикӣ ба Маҷмӯи маҳсулоти дохилӣ (ММД)
	9
	9
	9
	9

	2. 
	Ҳифзи инфрасохтор: Бардоштани баландии сарбанд, илова намудани ҷӯйҳои аз канор гузаранда, танзим намудани обпарто
	10
	9
	8
	9

	3. 
	Омӯзонидани кормандони мақомоти соҳаи энергетика љињати корбарї бо воситаҳо ва методологияҳое, ки барои гузаронидани арзёбии хавфҳо ва осебпазирии иқлим лозим мебошанд
	8
	8
	7
	8

	4. 
	Муоина кардани тартиби гузаронидани хизматрасониҳо ва омилҳои техникӣ барои беҳтар намудани бехатарии шабакаҳои интиқоли барқ ​​ва хатҳои тақсимотӣ зидди ҳодисаҳои фавқулоддаи обу ҳаво.
	8
	8
	8
	8

	5. 
	Пешбурди сиёсати самаранокии энергия ​​тавассути танзим кардани талабот ва системаҳои ҳавасмандгардонӣ дар соҳаи самаранокии энергия
	8
	8
	8
	8

	6. 
	Баланд бардоштани дастрасӣ ба манбаъҳои энергия ва амнияти энергетикӣ дар манотиқи деҳот (мисол, ба воситаи васеъ кардани барномаи таъминот бо барқ барои манотиқи деҳот, гармкунакҳои каммасраф ва сохтани печкаҳое, ки дар асоси спирти этил кор мекунанд)
	8
	8
	8
	8

	7. 
	Беҳтар кардани мутобиқшавӣ ва банақшагирии воситаҳо барои истеҳсоли устувори неруи барқи обӣ, баҳри фаъолият карда тавонистан дар шароити тағйиротҳои доимӣ дар дастрасии захираҳои обӣ ва энергия
	8
	5
	7
	7

	8. 
	Пешбурди соҳаҳои самаранок истифодабарандаи энергия
	7
	7
	7
	7

	9. 
	Шомил намудани дигар манбаъҳои энергия (ба таъсири иқлим камтар вобастагидошта) ба таркиби тавозуни энергетикӣ барои бештар кардани эътимоднокии он
	7
	7
	8
	7

	10. 
	Сармоягузорӣ ба инфрасохтори ба иқлим тобовар, баҳри беҳтар кардани имконоти устуворӣ ва истеҳсолнокии соҳаи гидроэнергетика
	7
	7
	7
	7


Ҷадвали 3. Намунањои мутобиқшавии афзалиятнок барои соҳаи об

	т/р
№
	Намунаҳои мутобиқшавӣ
	Баҳогузорӣ тибқи афзалият (0-10)
	Миёна

	
	
	1
	2
	3
	

	
	Тавассути баланд бардоштани истифодаи самараноки захираҳои об, истифодаи такрории об, коркард ва идоракунии талабот, бартараф намудани норасоии об дар оянда
	10
	10
	10
	10

	2
	Беҳтар намудани иќтидори ассотсиатсияҳои истифодабарандагони об (АИО) ва пешниҳод намудани тавсияҳо оид ба услубҳои самараноки истифодабарии об
	10
	10
	10
	10

	3
	Баланд бардоштани мутобиқшавӣ ва банақшагирии воситаҳо барои истеҳсоли устувори неруи барқи об ба муҳлати дарозмуддат, бо мақсади имконияти фаъолият  дар шароити тағйироти доимӣ ба дастрасии захираҳои об ва энергия
	9
	9
	9
	9

	4
	Баррасӣ намудани масъалаи густариши системаи минтақавии тақсимоти захираҳои об ё истифодаи захираҳои оби фаромарзӣ, барои манфиатҳои иқтисодӣ ва экологӣ
	9
	9
	9
	9

	5
	Рушди хоҷагиҳои моҳипарварӣ, ҷорӣ намудани ҳавзҳои моҳипарварӣ; таҳияи қонунгузорӣ ва танзим намудани истифодабарии захираҳои моҳӣ
	8
	9
	10
	9

	6
	Ҷорӣ намудани қоидаҳои боз ҳам сахтгир барои тоза кардани обпартоҳо ва танзим намудани обпартоҳо барои нигоҳ доштани сифати об ва таъмини тозагӣ
	8
	9
	9
	9

	7
	Ба роҳ мондани системаи таъминоти об мутобиқи системаи муносибатҳои бозорӣ 
	9
	9
	9
	9

	8
	Тавассути харитасозии осебпазирии хавфҳои иқлим, хабардор намудани ањолии  ҷамоатҳои дар минтақаҳои аз ҷиҳати обхезӣ ва ярч осебпазирбуда, ҷалби ҷамоатҳо дар сохтмони биноҳо ва минтақаҳое, ки ба ҳодисаҳои иқлим бехатар ва инчунин расонидани кӯмаки техникӣ ва молиявӣ
	8
	9
	9
	9

	9
	Таъмини системаҳои нигоҳдории об ва системаҳои нигоҳдорӣ, ба воситаи бо насос пур кардани об
	8
	8
	8
	8

	10
	Беҳтар намудани системаи идоракунии захираҳои обҳои зеризаминӣ
	8
	8
	8
	8


Ҷадвали 4. Намунаҳои мутобиқшавии афзалиятнок барои соҳаҳои кишоварзӣ
	№
	Намунаҳои мутобиқшавӣ
	Баҳогузорӣ тибқи афзалият (0-10)
	Миёна

	
	
	1
	2
	3
	

	1
	Мусоидат дар беҳтар намудани вазъи хок ва муҳофизат аз таназзули замин, инчунин идоракунии захираҳои об ва системаи заҳбуру заҳкаш 
	10
	10
	10
	10

	2
	Мусоидат дар таҳияи нақшаҳои идоракунии чарогоҳҳо
	10
	10
	10
	10

	3
	Ҷорӣ намудани гуногунии зироатҳо ва донишҳо доир ба селексияи растаниҳо, усули омехтаи парвариши растаниҳо, намудҳои кишт
	10
	10
	10
	10

	4
	Таъсиси нуќтањои тухмитаќсимкунї дар деҳаҳо, махсусан барои зироатҳои ба хушкӣ ва бемориҳо тобовар
	10
	10
	10
	10

	5
	Таъмир ва беҳтар намудани усулҳои обёрӣ, ба мисли обёрии қатрагӣ ба хотири сарфакорона истифода намудани об ё зироатҳои арзишашон гаронтар
	10
	9
	10
	9,7

	6
	Беҳтар намудани системаи нигоҳдорӣ дар ҷамоатҳо, барои нигоҳдории ҳосил ва озуқаворӣ ва паст кардани ҳаҷми талафот
	9
	10
	10
	9,7

	7
	Беҳтар кардани таҳқиқот гузаронї ва тавсеаи хизматрасониҳои кишоварзӣ, тавассути дастгоҳҳои сайёри хурд, ки хоҷагињои деҳқонӣ наздик шуда метавонад, бо мақсади пешкаш ва беҳтар намудани дастрасии деҳқонон ба иттилоот, таҷрибаву технологияи пешқадам. Таъмин намудани ҷамоатҳо ва фермерон бо адабиёти дарсӣ оид ба намудҳои муносиби парвариш, ки ба реҷаи иқлими пешгӯишаванда ва мавҷудияти об мутобиқ мебошанд
	9
	9
	9
	9

	8
	Паҳн намудани тухмиҳо ва таҷрибаҳои ба хушкӣ мутобиқ, инчунин маълумот оид ба ҳимояи растаниҳо аз таъсири сармо
	9
	8
	10
	9

	9
	Шинонидани дарахтон барои ҳимояи ҷомеа ва деҳқонон аз шамол
	9
	10
	10
	9

	10
	Таҳия намудани намунаҳои суғуртакунии ҳосили зироат аз хушкӣ
	9
	9
	9
	9


Ҷадвали 5. Намунаҳои мутобиқшавии афзалиятнок барои соҳаи нақлиёт
	№
	Намунаҳои мутобиқшавӣ
	Баҳогузорӣ тибқи афзалият (0-10)
	Миёна

	
	
	1
	2
	3
	

	1
	Беҳтар кардани инфрасохтори нақлиётӣ барои истифодаи дарозмуддат 
	8
	8
	8
	8

	2
	Рушди сохтмони иншоотҳои гражданӣ ва услуби муҳофизат бо ёрии қабати табии растаниҳо барои пешгирии ярч дар минтақаҳои куҳӣ, дар роҳҳо ва соҳилҳои дарёҳо
	8
	8
	8
	8

	3
	Ҷорӣ кардани таҷрибаҳои беҳтарин доир ба меъёрҳо ва дастурамалҳои муҳандисӣ оид ба сохтмон, ки устувории инфрасохторро ба нишондиҳандаҳои ҳадди болоии ҳароратҳо, шиддатнокии баланди боришот ва ярчҳо таъмин месозанд
	8
	8
	8
	8

	4
	Гузаронидани муосиркунонии инфрасохтори нақлиётии мавҷудбуда
	9
	6
	9
	8

	5
	Муҳофизати инфрасохтори роҳҳои кӯҳӣ аз ярчҳое, ки роҳҳоро вайрон мекунанд
	9
	6
	9
	8

	6
	Дастгирї намудани такмилдиҳии инфрасохтор, роҳҳои автомобилгарди кишвар, махсусан дар минтақаҳои хатарнок ва осебпазир
	9
	6
	9
	8

	7
	Пешбурди иқдомҳои ҳавасмандгардонӣ ва қоидаҳо барои нақлиёти аз ҷиҳати иқтисодӣ камхарҷ
	8
	6
	8
	7

	8
	Ҷорӣ намудани қонунгузории нав бо мақсади тақвияти кафолатҳои стандартҳои давлатӣ доир ба сифати маводу дастурамалҳо/кодексҳои сохтмони роҳҳо ва таҷрибаву ҳуқуқҳои истифодабарӣ
	8
	7
	6
	7

	9
	Баррасӣ намудани таъсироти иқлим ба иншоот ё мустаҳкамкунии кӯпрукҳо 
	8
	5
	7
	7

	10
	Таъмин намудани аломатҳои огоҳкунанда дар роҳҳои хавфнок
	8
	5
	5
	6


Тағйирёбии ҳарорати ҳарсола аз меъёри миёнаи бисёрсола дар давраи солҳои 1961-1990, бо °C








Сарчашма: Хадамоти обуҳавошиносии  ҶТ – �HYPERLINK "http://www.meteo.tj"�www.meteo.tj�








Сарчашма: Хадамоти миллии обуҳавошиносии ҶТ – �HYPERLINK "http://www.meteo.tj"�www.meteo.tj�








Фарќияти боришоти ҳарсола нисбат ба меъёри  миёнаи бисёрсолаи давраи солҳои 1961-1990





Дар асоси мушоҳидаҳои Хадамоти обуҳавошиносии Ҷумҳурии Тоҷикистон ва таҳқиқотҳои Академияи илмҳои Бавария (Lambrecht ва диг., 2003с.)





Масоҳати сатҳ: 580 км2





- 1 км





Дарозӣ: 72 км





Кутоҳшавӣ





Ба ҳисоби миёна ҳаҷми обшавии сатҳи пирях аз соли 1928 то ҳол, аз рӯи сатҳҳои баландӣ





Ҳаҷми ях: 165 км3


 


Камшавии ҳаҷми ях


-5 км3





Баландӣ аз сатҳи баҳр





БАТР


Муассисаҳои ИА


Муасс. байналм. доир ба рушд


Фондҳои сармоягузории иқлимӣ


Олмон


Швейсария


Британияи Кабир


Канада


Иёлоти Муттаҳида


Ҷопон





Маълумоти соли 2014


Маълумот барои БПМТИ ҳоло инъикос нашудаанд











